
    Avqustun 1-də Naxçıvan Muxtar Respub-
likası Ali Məclisinin növbədənkənar sessiyası
keçirilib.
    Sessiyanın gündəliyinə aşağıdakı məsələlər
verilib:
    1. “Naxçıvan Muxtar Respublikasının
2023-cü il büdcəsi haqqında” Naxçıvan Muxtar
Respublikasının Qanununda dəyişiklik edil-
məsi;
    2. “Dövlət sosial müdafiə fondunun
2023-cü il büdcəsi haqqında” Naxçıvan
Muxtar Respublikasının Qanununda dəyişiklik
edilməsi;
    3. “İşsizlikdən sığorta fondunun 2023-cü
il büdcəsi haqqında” Naxçıvan Muxtar Res-
publikasının Qanununda dəyişiklik edilməsi;
    4. Naxçıvan Muxtar Respublikası İnsan
Hüquqları üzrə Müvəkkilinin (Ombudsman)
hesabatı;
    5. “Naxçıvan Muxtar Respublikası Ali
Məclisinin Daxili Nizamnaməsi”nin təsdiq
edilməsi;
    6.  “Naxçıvan Muxtar Respublikası Ali
Məclisinin komitələri haqqında” Naxçıvan
Muxtar Respublikası Qanununun qəbul edil-
məsi;
    7. “Naxçıvan Muxtar Respublikası Ali
Məclisi deputatının etik davranış qaydaları
haqqında” Naxçıvan Muxtar Respublikası
Qanununun qəbul edilməsi;
    8. Naxçıvan Muxtar Respublikası Ali
Məclisinin komitələrinin yeni tərkibinin təsdiq
edilməsi;
    9. Naxçıvan Muxtar Respublikası Ali
Məclisi sədrinin Fərmanının təsdiq edilməsi.  
    Naxçıvan Muxtar Respublikası Ali Məclisi
sədrinin birinci müavini Azər Zeynalov qeyd

edib ki, Naxçıvan Muxtar Respublikasında
aparılan struktur islahatları nəticəsində bir
sıra dövlət orqanları və qurumların ləğv edil-
məsi və ya strukturunun dəyişdirilməsi ilə
müvafiq olaraq xərclərin də tənzimlənməsi
zərurəti yarandığından Naxçıvan Muxtar Res-
publikasının 2023-cü il dövlət büdcəsində
dəyişikliklər edilməlidir. 
    Gündəlikdə duran birinci məsələ ilə bağlı
Naxçıvan Muxtar Respublikası maliyyə naziri -
nin müavini Həsən İsmayılov çıxış edib,
“Naxçıvan Muxtar Respublikasının 2023-cü
il büdcəsi haqqında” Naxçıvan Muxtar Res-
publikasının Qanununda dəyişiklik edilməsi
barədə” Qanun səsə qoyularaq qəbul olunub. 
    Gündəlikdə duran ikinci məsələ – “Dövlət
sosial müdafiə fondunun 2023-cü il büdcəsi
haqqında” Naxçıvan Muxtar Respublikasının
Qanununda dəyişiklik edilməsi ilə bağlı bil-
dirilib ki, muxtar respublikada struktur isla-
hatların davam etdirilməsi, Dövlət Sosial Mü-
dafiə Fondunun Naxçıvan Muxtar Respubli-
kasının Əmək və Əhalinin Sosial Müdafiəsi
Nazirliyinin tabeliyinə verilməsi, yeni struktur
layihələrin hazırlanması, işçilərin yerləşdi-
rilməsi, əməyin ödənilməsi, həmçinin digər
layihələrin icra olunması Dövlət Sosial Müdafiə
Fondunun 2023-cü il büdcəsinə yenidən ba-
xılması zərurəti yaradıb. 
    Müzakirə olunan məsələ ilə əlaqədar Nax-
çıvan Muxtar Respublikasının əmək və əhalinin
sosial müdafiəsi naziri Ceyhun Cəlilov çıxış
edib, “Dövlət sosial müdafiə fondunun
2023-cü il büdcəsi haqqında” Naxçıvan
Muxtar Respublikasının Qanununda dəyişiklik
edilməsi barədə” Naxçıvan Muxtar Respub-
likasının Qanunu qəbul edilib.

    Sessiyanın gündəliyində duran üçüncü mə-
sələnin müzakirəsi zamanı qeyd olunub ki,
muxtar respublikada əmək bazarının inkişafı
üçün haqqıödənilən ictimai işlərin, peşə hazır -
lığı və əlavə təhsilin təşkili, sosial iş yerlərində
işçilərin əməkhaqqının bir hissəsinin maliy-
yələşdirilməsi məqsədilə əlavə vəsaitə ehtiyac
yaranıb, beləliklə, İşsizlikdən sığorta fondunun
2023-cü il büdcəsində dəyişiklik edilməsi zə-
rurəti ortaya çıxıb.
    Məsələ ilə bağlı Naxçıvan Muxtar Res-
publikasının əmək və əhalinin sosial müdafiəsi
naziri Ceyhun Cəlilov məlumat verib.
    Deputat Vüqar Abbasov işsizlikdən sığorta
ilə bağlı sahibkarlarla iş aparılmasını təklif
edib, işə götürülən vətəndaşın əməkhaqqısının
neçə faizinin İşsizlikdən sığorta fondu tərəfindən
ödəniləcəyi ilə bağlı məsələ aydınlaşdırılıb.
    Müzakirə olunan məsələ ilə əlaqədar Qanun
səsə qoyularaq qəbul olunub.
    Gündəlikdə duran dördüncü məsələ ilə
bağlı Naxçıvan Muxtar Respublikasının İnsan
Hüquqları üzrə Müvəkkili (Ombudsman) Gü-
nay Rzayeva  hesabat verib.
    Deputat Fərəc Fərəcov Naxçıvan Muxtar
Respublikası ərazisində əlverişsiz hava şəraiti
nəticəsində azaraq itkin düşən, Ermənistan
tərəfinə keçən və orada onlara işgəncələr ve-
rilən, qanusuz məhkəməyə çıxarılan Azər-
baycan Ordusunun iki əsgəri ilə bağlı hansı
tədbirlər görülməsi, həmçinin həmin əsgərlərin
valideynləri tərəfindən Naxçıvan Muxtar Res-
publikasının İnsan Hüquqları üzrə Müvəkkilinə
(Ombudsman) müraciət daxil olub-olmaması
ilə bağlı sual səsləndirib.
     Naxçıvan Muxtar Respublikasının İnsan
Hüquqları üzrə Müvəkkili (Ombudsman) Günay

Rzayeva məsələ ilə bağlı Azərbaycan Res-
publikasının İnsan Hüquqları üzrə Müvəkkili
(Ombudsman) Səbinə Əliyeva tərəfindən bə-
yanat verildiyini, beynəlxalq ictimaiyyət qar-
şısında çıxış edildiyini, iki əsgərimizin hü-
quqlarının təmin olunması üçün Qeyri Hökumət
Təşkilatlarının, Beynəlxalq Qırmızı Xaç Ko-
mitəsinin yerində araşdırma aparmağa dəvət
edildiyini və buna nail olunduğunu bildirib.
Həmçinin Ermənistanda saxlanılan Azərbaycan
Ordusunun iki əsgərinin valideynləri və yaxınları
tərəfindən Naxçıvan Muxtar Respublikasının
İnsan Hüquqları üzrə Müvəkkilinə (Ombud -
sman) müraciət daxil olmadığı, lakin Azərbaycan
Respublikasının İnsan Hüquqları üzrə Müvəkkili
(Ombudsman) tərəfindən həmin ailə ilə daim
təmasda olunduğu diqqətə çatdırılıb.  
    Müzakirə olunan məsələ ilə əlaqədar qərar
qəbul edilib.
    Sessiyada gündəlikdə duran beşinci məsə-
lənin müzakirəsi zamanı bildirilib ki, Naxçıvan
Muxtar Respublikası Ali Məclisinin mövcud
Daxili Nizamnaməsi Ali Məclisin fəaliyyətinin
qurulmasına cavab vermir, ölkə qanunvericiliyi
ilə uyğunlaşdırılmayıb. Bu səbəbdən yeni
layihə işlənilib, sessiyadan öncə layihə baxıl-
ması üçün deputatlara təqdim edilib. 
    Naxçıvan Muxtar Respublikası Ali Məclisi
Aparatının Qanunvericilik və hüquq məsələləri
şöbəsinin müdiri Cəlil Rüstəmov Qanun la-
yihəsi barədə ətraflı məlumat verib.
    Naxçıvan Muxtar Respublikası Ali Məclisi
sədrinin müavini Anar İbrahimov “Naxçıvan
Muxtar Respublikası Ali Məclisinin Daxili
Nizamnaməsi”nə texniki dəyişikliklə bağlı
təklif irəli sürüb və təklif nəzərə alınıb.

Naxçıvan Muxtar Respublikası Ali Məclisinin növbədənkənar sessiyası keçirilib

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

    Azərbaycan Respublikası Konstitusiyasının
119-cu maddəsinin səkkizinci abzasını rəhbər
tutaraq, Azərbaycan Respublikasının Nazirlər
Kabineti qərara alır:
    1. Naxçıvan Dövlət Texniki Kollecinin
və Naxçıvan Tibb Kollecinin Azərbaycan
Respublikası Elm və Təhsil Nazirliyinin
Naxçıvan Dövlət Universitetinin nəzdinə ve-
rilməsi barədə Azərbaycan Respublikası Nax-
çıvan Muxtar Respublikası Nazirlər Kabi-
netinin Azərbaycan Respublikasının Elm və
Təhsil Nazirliyi ilə razılaşdırılmış təklifi
qəbul edilsin.
    2. Azərbaycan Respublikası Naxçıvan
Muxtar Respublikasının Nazirlər Kabineti və
Azərbaycan Respublikasının Elm və Təhsil
Nazirliyi Naxçıvan Dövlət Texniki Kollecinin
və Naxçıvan Tibb Kollecinin Azərbaycan
Respublikası Elm və Təhsil Nazirliyinin Nax-
çıvan Dövlət Universitetinin nəzdinə veril-

məsindən irəli gələn məsələləri qanunverici-
liyin tələblərinə uyğun olaraq həll etsinlər.
    3. Naxçıvan Dövlət Texniki Kollecinin və
Naxçıvan Tibb Kollecinin cari ildə Azərbaycan
Respublikası Elm və Təhsil Nazirliyinin Nax-
çıvan Dövlət Universitetinin nəzdində fəa-
liyyətinin maliyyələşdirilməsi Naxçıvan Mux-
tar Respublikasının 2023-cü il büdcəsində
müvafiq olaraq Naxçıvan Muxtar Respublikası
Təhsil Nazirliyinin Naxçıvan Dövlət Texniki
Kolleci və Naxçıvan Muxtar Respublikası
Səhiyyə Nazirliyinin Naxçıvan Tibb Kolleci
üzrə nəzərdə tutulmuş vəsaitlər çərçivəsində
davam etdirilsin, 2024-cü ildən isə Azərbaycan
Respublikası dövlət büdcəsinin mərkəzləş-
dirilmiş xərclərində Azərbaycan Respublika-
sının Elm və Təhsil Nazirliyi üzrə nəzərdə
tutulmuş vəsait hesabına həyata keçirilsin.
    4. Azərbaycan Respublikasının Maliyyə
Nazirliyi bu Qərarın 3-cü hissəsində qeyd

olunan maliyyələşmə məsələlərini növbəti
illərin Azərbaycan Respublikasının icmal və
dövlət büdcəsinin tərtibi prosesində nəzərə
alsın.
    5. Azərbaycan Respublikası Nazirlər Ka-
binetinin 2011-ci il 15 iyul tarixli 118 nömrəli
Qərarı (Azərbaycan Respublikasının Qanun-
vericilik Toplusu, 2011, № 7, maddə 745,
№ 10, maddə 969, № 12, maddələr 1241,
1245; 2012, № 3, maddə 257, № 4, maddə
399, № 6, maddələr 633, 634, № 12, maddə
1346; 2013, № 6, maddə 775, № 9, maddə
1130; 2014, № 1, maddə 72, № 2, maddə
214, № 6, maddə 751, № 7, maddə 907, № 9,
maddə 1120; 2015, № 3, maddə 336, № 6,
maddə 807, № 8, maddə 966, № 10, maddələr
1226, 1229, № 12, maddə 1571; 2016, № 1,
maddə 176, № 2 (II kitab), maddə 373, № 3,
maddə 622, № 5, maddə 957, № 6, maddə
1209, № 10, maddə 1723, № 11, maddə 1919;

2017, № 2, maddələr 285, 302, 319, № 6,
maddələr 1223, 1226; 2018, № 11, maddələr
2429, 2456, № 12 (II kitab), maddələr 2739,
2759; 2019, № 11, maddə 1853; 2020, № 3,
maddə 368, № 7, maddə 980, № 10, maddə
1301; 2021, № 3, maddə 268, № 6 (IV kitab),
maddə 689, № 9, maddə 1062; 2022, № 3,
maddə 253, № 7, maddə 812) ilə təsdiq
edilmiş “Azərbaycan Respublikası Təhsil
Nazir liyinin strukturuna daxil olmayan tabe-
liyindəki qurumların Siyahısı”nın “Orta ixtisas
təhsili müəssisələri” bölməsinə aşağıdakı məz-
munda 48-ci və 49-cu hissələr əlavə edilsin:
    “48. Naxçıvan Dövlət Universitetinin nəz-
dində Naxçıvan Dövlət Texniki Kolleci
    49. Naxçıvan Dövlət Universitetinin nəz-
dində Naxçıvan Tibb Kolleci”.

Əli Əsədov
Azərbaycan Respublikasının Baş naziri

Bakı şəhəri, 31 iyul 2023-cü il

Naxçıvan Dövlət Texniki Kollecinin və Naxçıvan Tibb Kollecinin Azərbaycan Respublikası Elm və Təhsil Nazirliyinin 
Naxçıvan Dövlət Universitetinin nəzdinə verilməsi və Azərbaycan Respublikası Nazirlər Kabinetinin 2011-ci il 15 iyul tarixli
118 nömrəli Qərarı ilə təsdiq edilmiş “Azərbaycan Respublikası Təhsil Nazirliyinin strukturuna daxil olmayan tabeliyindəki 

qurumların Siyahısı”nda dəyişiklik edilməsi haqqında
Azərbaycan Respublikası Nazirlər Kabinetinin QƏRARI

Ardı 2-ci səhifədə



22 avqust 2023-cü il “Şərq qapısı” qəzeti

    Sonra “Naxçıvan Muxtar Respublikası Ali
Məclisinin Daxili Nizamnaməsinin təsdiq edil-
məsi barədə” Naxçıvan Muxtar Respublikasının
Qanunu səsə qoyularaq qəbul olunub.
    Gündəlikdə duran altıncı məsələ – “Nax-
çıvan Muxtar Respublikası Ali Məclisinin
komitələri haqqında” Naxçıvan Muxtar Res-
publikası Qanununun qəbul edilməsinin mü-
zakirəsi zamanı diqqətə çatdırılıb ki, komitələr
fəaliyyətini qanunla və Daxili Nizamnamə
əsasında qurur. Naxçıvan Muxtar Respublikası
Ali Məclisinin komitələrinin fəaliyyətinin
tənzimlənməsi məqsədilə müvafiq qanun la-
yihəsi hazırlanıb. 
     Cəlil Rüstəmov Qanun layihəsi barədə mə-
lumat verib, “Naxçıvan Muxtar Respublikası
Ali Məclisinin komitələri haqqında” Naxçıvan
Muxtar Respublikasının Qanunu qəbul edilib.
Qanunun qəbul edilməsi ilə Ali Məclisin ko-
mitələrinin sayı 6-dan 4-ə endirilir. Komitələr
Konstitusiya və qanunlarla Ali Məclisə verilmiş
Qanun qəbuletmə səlahiyyətləri, eləcə də baxdığı
məsələlərin dairəsi nəzərə alınaraq yaradılıb. 
    Sessiyanın gündəliyində duran yeddinci
məsələnin müzakirəsi zamanı qeyd olunub
ki, Naxçıvan Muxtar Respublikası Konstitu-
siyasının 19-cu maddəsinə əsasən etik davranış
qaydaları haqqında qanuna əməl edilməməsi
deputatın mandatının itirilməsi hallarından
biri kimi göstərilsə də, bu haqda qanun qəbul
edilməyib. Ölkə üzrə mövcud olan qanunve-
riciliyə uyğun olaraq “Naxçıvan Muxtar Res-
publikası Ali Məclisi deputatının etik davranış
qaydaları haqqında” Naxçıvan Muxtar Res-
publikasının Qanunu hazırlanıb.
    Qanun layihəsi barədə məlumat verilib və
Qanun səsə qoyularaq qəbul edilib.
    Gündəlikdə duran səkkizinci məsələ ilə
bağlı bildirilib ki, qəbul edilən “Naxçıvan
Muxtar Respublikası Ali Məclisinin komitələri
haqqında” Qanuna uyğun olaraq komitələrin
yeni tərkibi təsdiq edilməlidir. Müzakirə
olunan məsələ ilə əlaqədar qərar layihəsi
oxunduqdan sonra qəbul olunub. Qəbul olun-
muş qərarla deputatlardan Qəribli İsmayıl
Cavanşir oğlu Hüquq siyasəti komitəsinin,

İsayev İsa Bünyad oğlu İqtisadi siyasət ko-
mitəsinin, Məmmədova Yeganə Qurban qızı
Sosial siyasət komitəsinin, Cəfərli Elman
Yusif oğlu Humanitar siyasət komitəsinin
sədrləri seçiliblər. 
    Gündəlikdə duran doqquzuncu məsələ ilə
əlaqədar qeyd edilib ki, Naxçıvan Muxtar
Respublikası Ali Məclisi sədrinin 2023-cü il
20 iyun tarixli Fərmanı ilə Baş nazirin müavini
vəzifəsinə təyinat olub. Təyinat sessiyalararası
dövrə düşdüyündən və fərman formasında
qəbul edildiyindən Naxçıvan Muxtar Res-
publikası Konstitusiyasının 25-ci maddəsinin
I hissəsinin  9-cu bəndinə uyğun olaraq Ali
Məclisin iclasında təsdiq olunması üçün mü-
zakirəyə çıxarılıb. Bununla bağlı qərar layihəsi
hazırlanıb. 
    Müzakirə olunan məsələ ilə əlaqədar qərar
qəbul edilib.
    Naxçıvan Muxtar Respublikası Ali Məclisi
sədrinin birinci müavini Azər Zeynalov deyib
ki, Azərbaycan Respublikası Prezidentinin
29 sentyabr 2022-ci il tarixli Sərəncamı ilə
2023-cü il ölkəmizdə “Heydər Əliyev İli”
elan edilib. Azərbaycan xalqının Ümummilli

Lideri, müstəqil Azərbaycan dövlətinin qu-
rucusu, görkəmli siyasi və dövlət xadimi
Heydər Əliyevin anadan olmasının 100 illik
yubileyi Naxçıvan Muxtar Respublikası Ali
Məclisi tərəfindən də diqqətdə saxlanılıb,
müvafiq tədbirlər görülüb. Müxtəlif silsilə
tədbirlərlə yanaşı, 10 may 2023-cü il tarixdə
Ulu Öndər Heydər Əliyevin 100 illiyinə həsr
olunmuş təntənəli yubiley tədbiri keçirilib. 
    Bildirilib ki, 2023-cü ilin ötən dövrü ərzində
Naxçıvan Muxtar Respublikası Ali Məclisinin
sədri tərəfindən 7 qanun, 51 fərman, 97 sə-
rəncam və 5 qərar, eləcə də Naxçıvan Muxtar
Respublikası Ali Məclisi sədrinin birinci müa-
vini tərəfindən 49 sərəncam imzalanıb. 10
yanvar 2023-cü il tarixdə altıncı çağırış Nax-
çıvan Muxtar Respublikası Ali Məclisinin
doqquzuncu sessiyası, 16 may 2023-cü il ta-
rixdə isə altıncı çağırış Naxçıvan Muxtar
Respublikası Ali Məclisinin onuncu sessiyası
çağırılıb. Naxçıvan Muxtar Respublikasının
Ali Məclisi tərəfindən digər dövlət orqanlarına
131 məktub göndərilib. Həmin dövrdə Ali
Məclisə 672 xidməti sənəd daxil olub. Eləcə
də Ali Məclisə ünvanlanmış 197 vətəndaş

müraciətinin qeydiyyatı aparılıb, icra olunması
üçün aidiyyəti üzrə baxılıb. Bu gün Naxçıvan
Muxtar Respublikası Ali Məclisinin növbə-
dənkənar sessiyasında bir sıra qanunlar qəbul
edildi, bəzi qanunlara dəyişikliklər olundu,
“Naxçıvan Muxtar Respublikası Ali Məclisinin
Daxili Nizamnaməsi” təsdiqləndi. Bundan
sonra Ali Məclis fəaliyyətini daha çevik for-
mada qurmalı, qarşıya qoyulmuş vəzifələr
ardıcıl şəkildə icra edilməlidir. 
    Diqqətə çatdırılıb ki, Azərbaycan Respub-
likası Prezidentinin həyata keçirdiyi tədbirlər,
sabitliyin təmin olunması ölkəmizin inkişafını
daha da sürətləndirir və dünya miqyasında
mövqeyini möhkəmləndirir. Azərbaycan Res-
publikasının öz sərhədlərinə nəzarət və Er-
mənistanın təxribatlarının qarşısını almaq
məqsədilə Laçın sərhəd-buraxılış məntəqəsi
yaradılıb. Azərbaycan-Ermənistan sərhədində
Laçın sərhəd-buraxılış məntəqəsinin yaradıl-
masını həzm edə bilməyən Ermənistan tərəfinin
sərhəd-keçid məntəqəsinə “humanitar yük”
adı altında konvoylar göndərməsi Azərbaycanın
ərazi bütövlüyünə və suverenliyinə qarşı təx-
ribatdır. Ermənistanın bu əsassız səs-küyünə
qarşı Naxçıvan Muxtar Respublikasının 30
ildən artıq məruz qaldığı həqiqi gərgin hu-
manitar vəziyyətinə həmin dövləti dəstəkləyən
bəzi ölkələrin səssiz qalmasına ciddi etiraz
bildiririk. Ölkəmiz əleyhinə Ermənistanın və
onu dəstəkləyən dövlətlərin apardığı məkrli
fəaliyyətə qarşı gərgin və müdrik siyasət yü-
rüdən Prezidentimiz, Ali Baş Komandan cənab
İlham Əliyevi bütün muxtar respublika sa-
kinləri ilə birgə dəstəkləyirik.
    Azər Zeynalov Naxçıvan Muxtar Respub-
likası Ali Məclisinin deputatlarını Ermənistan
tərəfinin “bölgədə gərgin humanitar vəziyyət”
iddialarına, Laçın sərhəd-buraxılış məntəqəsinə
“humanitar yük” adı altında konvoylar gön-
dərməsinə münasibət bildirməyə çağırıb.
    Bununla da Naxçıvan Muxtar Respublikası
Ali Məclisinin növbədənkənar sessiyası öz
işini başa çatdırıb. 

Naxçıvan Muxtar Respublikası
Ali Məclisinin mətbuat xidməti

    Naxçıvan Muxtar Respublikası Konstitusiyasının 25-ci maddəsinin I hissəsinin 2-ci
bəndini rəhbər tutaraq Naxçıvan Muxtar Respublikasının Ali Məclisi qərara alır:
    “Naxçıvan Muxtar Respublikasının 2023-cü il büdcəsi haqqında” Naxçıvan Muxtar Res-
publikasının Qanununda aşağıdakı dəyişikliklər edilsin:
    1. 1-ci və 2-ci maddələr aşağıdakı redaksiyada verilsin:
    “Maddə 1. Naxçıvan Muxtar Respublikasının 2023-cü il büdcəsinin gəlirləri 152 222
000,0 manat, xərcləri 605 013 000,0 manat, gəlir və xərcləri tənzimləmək üçün ayrılan
dоtasiya 452 791 000,0 manat (о cümlədən, mərkəzləşdirilmiş gəlirləri 101 349 000,0
manat, yerli gəlirləri 50 873 000,0 manat, mərkəzləşdirilmiş xərcləri  550 881 000,0 manat,
yerli xərcləri 54 132 000,0 manat) məbləğində təsdiq edilsin.
    Maddə 2. Naxçıvan Muxtar Respublikasının 2023-cü il büdcəsinin gəlirləri mədaxil
mənbələri üzrə aşağıdakı məbləğlərdə nəzərdə tutulsun:

“Naxçıvan Muxtar Respublikasının 2023-cü il büdcəsi haqqında” 
Naxçıvan Muxtar Respublikasının Qanununda dəyişiklik edilməsi barədə

Naxçıvan Muxtar Respublikasının

Qanunu

    2. 4-cü maddə aşağıdakı redaksiyada verilsin:
    “Maddə 4. Naxçıvan Muxtar Respublikasının 2023-cü il büdcəsinin xərcləri funksiоnal
təsnifatın bölmə və köməkçi bölmələri səviyyəsində aşağıdakı məqsədlərə yönəldilir:

Sıra 
№-si

Gəlirlərin mənbələri Məbləğ
(manatla)

2.1. Fiziki şəxslərin gəlir vergisi 41 590 000,0

2.2. Hüquqi şəxslərin mənfəət (gəlir) vergisi 7 500 000,0

2.3. Hüquqi şəxslərin tоrpaq vergisi 270 000,0

2.4. Hüquqi şəxslərin əmlak vergisi 1 600 000,0

2.5. Əlavə dəyər vergisi 43 850 000,0

2.6. Sadələşdirilmiş vergi 4 190 000,0

2.7. Aksizlər 40 400 000,0

2.8. Yоl vergisi 1 150 000,0

2.8.1. Xarici dövlətlərdə qeydiyyatda olan avtоnəqliyyat vasitələri sahibləri
tərəfindən ödənilən yоl vergisi 1 150 000,0

2.9. Mədən vergisi 1 000 000,0

2.10. Dövlət mülkiyyətində olan torpaqların icarəyə verilməsindən
daxilolmalar 140 000,0

2.11. Dövlət rüsumu 6 082 000,0

2.12. Büdcə təşkilatlarının ödənişli xidmətlərindən daxilоlmalar 4 190 000,0

2.13. Sair daxilolmalar 260 000,0

Sıra
№-si

Xərclərin istiqamətləri Məbləğ
(manatla)

4.1. Ümumi dövlət xidmətləri 85 109 020,0

4.1.1. qanunvericilik və icra hakimiyyəti, yerli özünüidarəetmə 
orqanlarının fəaliyyəti 75 040 508,0

4.1.2. elm 10 068 512,0

4.2. Müdafiə və milli təhlükəsizlik 2 006 588,0

4.2.1. müdafiə qüvvələri 1 285 256,0

4.2.2. milli təhlükəsizlik 721 332,0

4.3. Məhkəmə hakimiyyəti, hüquq-mühafizə və prоkurоrluq 80 833 090,0

4.3.1. məhkəmə hakimiyyəti 9 785 745,0

4.3.2. hüquq-mühafizə 63 515 934,0

4.3.3. prоkurоrluq 7 208 599,0

4.3.4. hüquqi yardım 153 812,0

4.3.5. məhkəmə hakimiyyəti, hüquq-mühafizə və prоkurоrluq 
sahələrinə aid edilən digər fəaliyyətlər 169 000,0

4.4. Təhsil 173 133 731,0

4.4.1. məktəbəqədər təhsil 11 716 911,0

4.4.2. ümumi təhsil 118 049 141,0
4.4.3. peşə təhsili 1 910 306,0

4.4.4. orta ixtisas təhsili 5 226 406,0

4.4.5. təhsil sahəsində digər müəssisə və tədbirlər 36 230 967,0

4.5. Səhiyyə 14 465 850,0

4.5.1. xəstəxanalar 6 752 597,0

4.5.2. səhiyyə sahəsində proqramlar və digər xidmətlər 7 713 253,0

4.6. Sоsial müdafiə və sоsial təminat 62 481 475,0

4.6.1. sоsial müdafiə 5 337 643,0

4.6.2. sоsial təminat 684 230,0

4.6.3. sosial müdafiə və sosial təminat sahələri üzrə digər müəssisə və tədbirlər 56 459 602,0

4.7. Mədəniyyət, incəsənət, informasiya, bədən tərbiyəsi, 
gənclər siyasəti və bu qəbildən olan digər fəaliyyət 26 919 464,0

4.7.1. mədəniyyət və incəsənət sahəsində fəaliyyət 18 905 398,0

4.7.2. televiziya, radio və nəşriyyat 5 453 081,0

4.7.3. bədən tərbiyəsi və gənclər siyasəti 557 883,0

4.7.4. mədəniyyət, incəsənət, informasiya, bədən tərbiyəsi, 
gənclər siyasəti və bu qəbildən olan digər müəssisə və tədbirlər 2 003 102,0

4.8. Mənzil və kommunal təsərrüfatı 21 100 000,0

4.8.1. mənzil təsərrüfatı 750 000,0

4.8.2. kommunal təsərrüfatı 17 250 000,0

4.8.3. mənzil və kommunal təsərrüfatı ilə bağlı digər xidmətlər 3 100 000,0

4.9. Kənd təsərrüfatı 57 867 060,0

4.9.1. kənd təsərrüfatı tədbirləri 22 357 675,0

4.9.2. baytarlıq 4 103 286,0

4.9.3. meliorasiya 29 446 099,0

4.9.4. kənd təsərrüfatı üzrə digər müəssisə və tədbirlər 1 960 000,0

4.10. Ətraf mühitin mühafizəsi 16 826 546,0

4.10.1. bioloji zənginliyin qorunması 1 013 054,0

4.10.2. torpaq və yerquruluşu 800 000,0

4.10.3. hidrometeorologiya tədbirləri 1 653 035,0

4.10.4. meşə təsərrüfatı 1 292 141,0

4.10.5. balıqçılıq və ovçuluq 52 816,0

4.10.6. ərazilərin təmizlənməsi, çirkab suların yığılması və təmizlənməsi 11 900 000,0

4.10.7. ətraf mühitin mühafizəsi sahəsinə aid edilən digər xidmətlər 115 500,0

4.11. İqtisadi fəaliyyət 56 805 230,0

4.11.1 nəqliyyat və rabitə 21 520 230,0

4.11.2. tikinti və şəhərsalma 22 000 000,0

4.11.2.1. dövlət əsaslı vəsait qoyuluşu (investisiya xərcləri) 22 000 000,0

4.11.3. geodeziya və faydalı qazıntılar 500 000,0

4.11.4. yanacaq və enerji kompleksi 10 000 000,0

4.11.5. iqtisadi fəaliyyət ilə bağlı digər xidmətlər 2 785 000,0

4.12. Əsas bölmələrə aid edilməyən xərclər 7 464 946,0

4.12.1. ehtiyat fondları 3 000 000,0

4.12.1.1. Naxçıvan Muxtar Respublikasının Ehtiyat Fоndu 3 000 000,0

4.12.2. məqsədli büdcə fоndları 2 020 000,0

4.12.2.1. “Avtоmоbil Yоlları” Məqsədli Büdcə Fоndu 2 020 000,0

4.12.3. əsas bölmələrə aid edilməyən tədbirlər üzrə digər fəaliyyət 2 444 946,0

4.12.3.1. fövqəladə halların nəticələrinin aradan qaldırılması ilə bağlı xərclər 1 000 000,0

4.12.3.2. digər tədbirlər üzrə xərclər 1 444 946,0



32 avqust 2023-cü il “Şərq qapısı” qəzeti

    Naxçıvan Muxtar Respublikası 
    Ali Məclisi sədrinin birinci müavini     Azər ZEYNALOV 

    Naxçıvan şəhəri, 1 avqust 2023-cü il

(manatla)

    3.  6-cı maddə aşağıdakı redaksiyada verilsin:
     “Maddə 6. Naxçıvan Muxtar Respublikasının şəhər və rayonları üzrə gəlirlər 57 000 000,0 manat, o
cümlədən “Avtomobil Yolları” Məqsədli Büdcə Fonduna aid olan məbləğ 150 000,0 manat, yerli xərclər
54 132 000,0 manat, gəlirlərin yerli xərclərdən artıq olan və mərkəzləşdirilmiş gəlirlərə aid edilən
hissəsinin məbləği 5 977 000,0 manat, yerli gəlir və xərcləri tənzimləmək üçün mərkəzləşdirilmiş
xərclərdən ayrılması nəzərdə tutulan vəsaitin yuxarı həddi 3 259 000,0 manat məbləğində təsdiq edilsin.

Şəhər və 
rayonların adı

Gəlirlər

Yerli xərclər

Gəlirlərin yerli
xərclərdən artıq olan və

mərkəzləşdirilmiş 
gəlirlərə aid edilən

hissəsinin aşağı həddi

Yerli gəlir və xərcləri
tənzimləmək üçün
mərkəzləşdirilmiş 

xərclərdən ayrılması 
nəzərdə tutulan 

vəsaitin yuxarı həddi
Cəmi

o cümlədən
“Avtomobil 

Yolları” Məqsədli Büdcə
Fonduna aid olan məbləğ

Şəhər

1. Naxçıvan 33 500 000 40 000 30 245 000 3 215 000

Rayonlar

2. Şərur 6 900 000 20 000 5 610 000 1 270 000

3. Babək 4 800 000 40 000 3 866 000 894 000

4. Ordubad 3 250 000 10 000 3 929 000 689 000

5. Culfa 3 300 000 20 000 2 993 000 287 000

6. Şahbuz 2 100 000 12 000 3 445 000 1 357 000
7. Kəngərli 2 600 000 7 000 2 282 000 311 000

8. Sədərək 550 000 1 000 1 762 000 1 213 000

Cəmi: 57 000 000 150 000 54 132 000 5 977 000 3 259 000

Naxçıvan Muxtar Respublikası Konstitusiyasının 25-ci maddəsinin I hissəsinin
2-ci bəndini rəhbər tutaraq Naxçıvan Muxtar Respublikasının Ali Məclisi qərara
alır: 
    “Dövlət sosial müdafiə fondunun 2023-cü il büdcəsi haqqında” Naxçıvan
Muxtar Respublikası Qanununun 3-cü maddəsində aşağıdakı dəyişikliklər edilsin: 
    1. 3.1-ci maddədə “236 310 000,0” rəqəmləri “235 510 000,0” rəqəmləri ilə
əvəz edilsin;
    2. 3.1.1-ci maddədə “230 010 000,0” rəqəmləri “229 210 000,0” rəqəmləri ilə
əvəz edilsin;
    3. 3.3-cü maddədə “5 800 000,0” rəqəmləri “6 600 000,0” rəqəmləri ilə əvəz
edilsin.

    Naxçıvan Muxtar Respublikası 
    Ali Məclisi sədrinin birinci müavini     Azər ZEYNALOV 

    Naxçıvan şəhəri, 1 avqust 2023-cü il

“Dövlət sosial müdafiə fondunun 
2023-cü il büdcəsi haqqında” 

Naxçıvan Muxtar Respublikası Qanununda 
dəyişiklik edilməsi barədə 

Naxçıvan Muxtar Respublikasının 

Qanunu

    Naxçıvan Muxtar Respublikası Konstitusiyasının 25-ci maddəsinin I hissəsinin 2-ci
bəndini rəhbər tutaraq Naxçıvan Muxtar Respublikasının Ali Məclisi qərara alır:
    “İşsizlikdən sığorta fondunun 2023-cü il büdcəsi haqqında” Naxçıvan Muxtar Respublikası
Qanununda aşağıdakı dəyişikliklər edilsin: 
    1. 1-ci maddədə hər iki halda “3 200 000,0” rəqəmləri “4 743 721,0” rəqəmləri ilə əvəz
edilsin.
    2.  2-ci maddə üzrə:
    2.1. 2.1-ci maddədə “3 199 000,0” rəqəmləri “3 559 000,0” rəqəmləri ilə əvəz edilsin;
    2.2. 2.1.1-ci maddədə “1 185 000,0” rəqəmləri “1 365 000,0” rəqəmləri ilə əvəz edilsin;
    2.3. 2.1.2-ci maddədə “1 185 000,0” rəqəmləri “1 365 000,0” rəqəmləri ilə əvəz edilsin;
    2.4. 2.2-ci maddədə “1 000,0” rəqəmləri “493 273,3” rəqəmləri ilə əvəz edilsin;
    2.5. aşağıdakı məzmunda 2.3-cü maddə əlavə edilsin:

    3.  3-cü maddə üzrə:
    3.1. 3.2-ci maddədə “290 000,0” rəqəmləri “490 000,0” rəqəmləri ilə əvəz edilsin;
    3.2. 3.4-cü maddədə “90 000,0” rəqəmləri “460 000,0” rəqəmləri ilə əvəz edilsin;
    3.3. 3.6-cı maddədə “60 000,0” rəqəmləri “160 000,0 ” rəqəmləri ilə əvəz edilsin;
    3.4. 3.7-ci maddə ləğv edilsin;
    3.5.  3.8-ci maddə aşağıdakı redaksiyada verilsin:

    Naxçıvan Muxtar Respublikası 
    Ali Məclisi sədrinin birinci müavini     Azər ZEYNALOV 

    Naxçıvan şəhəri, 1 avqust 2023-cü il

“İşsizlikdən sığorta fondunun 2023-cü il büdcəsi haqqında” Naxçıvan Muxtar Respublikası Qanununda 
dəyişiklik edilməsi barədə 

Naxçıvan Muxtar Respublikasının 
Qanunu

3.8. Naxçıvan Muxtar Respublikasının Əmək və Əhalinin Sosial
Müdafiəsi Nazirliyinin tabeliyində Dövlət Məşğulluq 
Agentliyinin aparatının və onun yerli orqanlarının, habelə
tabeliyindəki digər qurumların saxlanılması xərcləri 1 993 721,0

    Bu qanun Naxçıvan Muxtar Respublikası Konstitusiyasının
22-ci maddəsinə uyğun olaraq Naxçıvan Muxtar Respublikası
Ali Məclisi komitələrinin təşkili ilə bağlı məsələləri müəyyən
edir.
    Maddə 1. Naxçıvan Muxtar Respublikası Ali Məclisi
komitələrinin fəaliyyətinin əsasları
    1.1. Naxçıvan Muxtar Respublikası Ali Məclisinin ko-
mitələri (bundan  sonra – Komitə) qanunvericilik təşəbbüsü
qaydasında Naxçıvan Muxtar Respublikasının Ali Məclisinə
təqdim edilmiş qanun və qərar layihələrinin ilkin baxıl-
masını təşkil etmək, onların Ali Məclisin müzakirəsinə
çıxarılmasını təmin etmək və bu Qanunda nəzərdə tutulmuş
başqa vəzifələri həyata keçirmək məqsədi ilə fəaliyyət
göstərirlər.
    1.2. Komitələrin hüquqları, təşkili qaydası, səlahiyyət
müddəti, fəaliyyət prinsipləri, tərkibi, iclaslarının aparılması
qaydası, onların sədrlərinin və sədr müavinlərinin səlahiyyətləri
“Naxçıvan Muxtar Respublikası Ali Məclisinin Daxili Ni-
zamnaməsi”nin 40-44-cü maddələri ilə müəyyən edilir.
    Maddə 2. Komitənin funksiyaları
    2.0. Komitə aşağıdakı funksiyaları həyata keçirir:
    2.0.1. Naxçıvan Muxtar Respublikası Ali Məclisi depu-
tatlarının qanunvericilik təşəbbüsü qaydasında təqdim etdikləri
qanun və qərar layihələrinin ilkin müzakirəsini təşkil edir
və Naxçıvan Muxtar Respublikasının Ali Məclisində baxıl-
masına dair rəy verir, habelə Naxçıvan Muxtar Respublikası
Ali Məclisi deputatının təşəbbüsü ilə qanun və qərar
layihələrini hazırlayır;
    2.0.2. Naxçıvan Muxtar Respublikası Baş nazirinin, Nax-
çıvan Muxtar Respublikası Ali Məhkəməsinin, Naxçıvan
Muxtar Respublikası Prokurorluğunun qanunvericilik tə-
şəbbüsü qaydasında təqdim etdikləri qanun və qərar layihə-
lərinin ilkin müzakirəsini təşkil edir və Naxçıvan Muxtar
Respublikasının Ali Məclisində baxılmasına dair rəy verir;
    2.0.3. birinci və ikinci oxunuşda qəbul edilmiş qanun la-
yihəsi üzərində iş aparır və onu ikinci və  üçüncü oxunuşa
hazırlayır;
    2.0.4. Naxçıvan Muxtar Respublikası Konstitusiyasının
25-ci maddəsinə əsasən Naxçıvan Muxtar Respublikası Ali
Məclisinin səlahiyyətlərinə daxil olan məsələlərə baxır və
bu barədə rəy verir;
    2.0.5. Naxçıvan Muxtar Respublikası Ali Məclisinin qa-
nunvericilik işləri planına dair öz təkliflərini verir;
    2.0.6. ildə iki dəfə – Naxçıvan Muxtar Respublikası Ali
Məclisinin yaz və payız sessiyalarının əvvəlində öz işi
barədə hesabat verir.
    Maddə 3. Komitənin işinin təşkili

    Komitə Naxçıvan Muxtar Respublikası Ali Məclisinin
Aparatı ilə birgə komitənin işini təşkil edir.
    Maddə 4. Komitə üzvlərinin hüquqları və vəzifələri
    Naxçıvan Muxtar Respublikası Ali Məclisinin Daxili Ni-
zamnaməsində və “Naxçıvan Muxtar Respublikası Ali
Məclisi deputatının statusu haqqında” Naxçıvan Muxtar
Respublikasının Qanununda göstərilmiş hüquq və vəzifələrdən
başqa komitə üzvlərinin komitənin bütün iclaslarında həlledici
səs hüququ vardır. Komitənin üzvü komitənin müzakirə
etdiyi bütün məsələlərə dair fikrini bildirə, təkliflərini və
qeydlərini verə bilər. Komitənin qəbul etdiyi qərarla razı ol-
madıqda komitənin üzvü xüsusi rəylə çıxış edə bilər.
    Maddə 5. Komitənin iclasları
    5.1. Komitənin iclasları bir qayda olaraq açıq keçirilir.
Müstəsna hallarda komitənin qərarı ilə onun qapalı iclasları
keçirilə bilər.
    5.2. Komitənin açıq iclaslarında dəvət olunmuş şəxslər
və media subyektlərinin nümayəndələri iştirak edə bilərlər.
    5.3. Komitənin iclasına qanunvericilik təşəbbüsü qaydasında
qanun və qərar layihələrini təqdim etmiş dövlət orqanlarının
nümayəndələri, maraqlı icra və məhkəmə hakimiyyəti or-
qanlarının, yerli özünüidarə orqanlarının nümayəndələri,
siyasi partiyaların, həmkarlar ittifaqları birliklərinin, ictimai
birliklərin nümayəndələri, alimlər, ekspertlər, mütəxəssislər
və iştirakı zəruri hesab olunan başqa şəxslər dəvət oluna
bilər. Bu halda komitə dəvət olunan şəxsləri müzakirə olunan
sənədlərlə təchiz edir.
    5.4. Karantin rejiminin tətbiq edilməsi, sanitariya-epide-
mioloji və bu kimi digər tədbirlərlə əlaqədar olaraq, Naxçıvan
Muxtar Respublikası Ali Məclisinin sədri komitələrin iclas-
larının müəyyən dövr üçün real vaxt rejimində videokonfrans
sistemi vasitəsilə keçirilməsi barədə sərəncam qəbul edə
bilər. Videokonfrans sistemi vasitəsilə keçirilən komitə ic-
laslarında qeydiyyat və səsvermə deputatların gücləndirilmiş
elektron imzaları vasitəsilə həyata keçirilir.
    Maddə 6. Komitənin qəbul etdiyi aktlar
    6.1. Komitə müzakirə etdiyi məsələlərə dair qərarlar və
rəylər qəbul edir.
    6.2. Komitə özü hazırladığı qanun və qərar layihələrinə
dair qərarlar, komitəyə təqdim olunmuş qanun və qərar la-
yihələrinə dair isə rəylər qəbul edir.
    6.3. Komitə öz işi barədə hesabatlar hazırlayır. Komitənin
hesabatı komitənin qərarı ilə qəbul edilir.
    6.4. Komitənin qərarları və rəyləri komitənin tərkibinə
daxil olan üzvlərin yarısından çoxu qərar və ya rəyin lehinə
səs verdikdə qəbul edilmiş sayılır.
    Maddə 7. Naxçıvan Muxtar Respublikası Ali Məclisinin

komitələri
    7.1. Naxçıvan Muxtar Respublikasının Ali Məclisi
aşağıdakı komitələri yaradır:
    7.1.1. Hüquq siyasəti komitəsi;
    7.1.2. İqtisadi siyasət komitəsi;
    7.1.3. Sosial siyasət komitəsi;
    7.1.4. Humanitar siyasət komitəsi.
    7.2. Naxçıvan Muxtar Respublikasının Ali Məclisi zəruri
hallarda yeni komitələr yarada bilər, yaxud fəaliyyət göstərən
komitələri yenidən təşkil edə və ya ləğv edə bilər.
    Maddə 8. Hüquq siyasəti komitəsi
    8.1. Hüquq siyasəti komitəsi hüquqi siyasətin formalaş-
dırılması və həyata keçirilməsinə dair qanun və qərar
layihələri üzrə aparıcı komitədir.
    8.2. Hüquq siyasəti komitəsi:
    8.2.1. Naxçıvan Muxtar Respublikasının Ali Məclisinə
seçkilər, Naxçıvan Muxtar Respublikası Ali Məclisi depu-
tatlarının statusu, Naxçıvan Muxtar Respublikasının İnsan
Hüquqları üzrə Müvəkkilinin statusu və vəkillik ilə bağlı
qanun layihələrini hazırlayır və ya təqdim olunmuş qanun
layihələrinə dair rəy verir;
    8.2.2. Naxçıvan Muxtar Respublikası Ali Məclisinin və
ya Naxçıvan Muxtar Respublikası Ali Məclisi sədrinin
tapşırığı ilə qanun və qərar layihələrinin Naxçıvan Muxtar
Respublikasının Konstitusiyasına və başqa qanunlarına uy-
ğunluğu haqqında rəy verir;
    8.2.3. Naxçıvan Muxtar Respublikasının İnsan Hüquqları
üzrə Müvəkkili (Ombudsman) seçilmək üçün Naxçıvan
Muxtar Respublikası Ali vəzifəli şəxsinin təqdim etdiyi
şəxslərin namizədliklərinə baxır və onlar barəsində rəy
verir, habelə Naxçıvan Muxtar Respublikasının İnsan Hü-
quqları üzrə Müvəkkilinin (Ombudsmanın) səlahiyyətlərinə
vaxtından əvvəl xitam verilməsi barədə məsələyə baxır və
rəy verir;
    8.2.4. Naxçıvan Muxtar  Respublikasının İnsan Hüquqları
üzrə Müvəkkilinin (Ombudsmanın) illik məruzəsinə baxır
və rəy verir.
    8.3. Naxçıvan Muxtar Respublikası Konstitusiyasının
mətnində dəyişikliklər olunması haqqında qanunlar Naxçıvan
Muxtar Respublikası Ali Məclisinə çıxarıldıqda Hüquq
siyasəti komitəsi bu haqda rəy verməlidir.
    Maddə 9. İqtisadi siyasət komitəsi
    9.1. İqtisadi siyasət komitəsi iqtisadiyyatın inkişaf isti-
qamətləri, ətraf mühitin qorunması, dövlət büdcəsinin təsdiq
edilməsi və icrası ilə bağlı qanun və qərar layihələri üzrə
aparıcı komitədir.

    9.2. İqtisadi siyasət komitəsi:
    9.2.1. iqtisadiyyatın inkişaf istiqamətləri, ətraf mühitin
qorunması, dövlət büdcəsi, turizm və vergi ilə bağlı qanun
layihələrini hazırlayır və ya təqdim olunmuş qanun layihələrinə
dair rəy verir;
    9.2.2. dövlət büdcəsinə nəzarətlə bağlı məsələlərə baxır
və Naxçıvan Muxtar  Respublikasının Ali  Məclisinə təkliflər
verir;
    9.2.3. dövlət büdcəsinin layihəsinə dair Ali Məclisin
digər komitələrinin təkliflərinə baxır və onlar barəsində rəy
verir;
    9.2.4. Naxçıvan Muxtar  Respublikası Ali Məclisinin və
ya Naxçıvan Muxtar  Respublikası Ali Məclisi sədrinin
tapşırığı ilə dövlət büdcəsindən əlavə xərc tələb edən qanun
və qərar layihələrinə dair, habelə qanun və qərar layihələrinə
iqtisadi əsaslandırma və iqtisadi məqsədə uyğunluq baxımından
rəy verir;
    9.2.5. Naxçıvan Muxtar Respublikası Ali Məclisinin
Hüquq siyasəti komitəsi ilə birlikdə turizm sahəsi üzrə
qanun layihələrini hazırlayır və ya təqdim olunmuş qanun
layihələrinə dair rəy verir.
    Maddə 10. Sosial siyasət komitəsi
    10.1. Sosial siyasət komitəsi sosial siyasətin formalaşdı-
rılması və həyata keçirilməsinə dair qanun və qərar layihələri
üzrə aparıcı komitədir.
    10.2. Sosial siyasət komitəsi insanların, o cümlədən sosial
müdafiəyə ehtiyacı olan şəxslərin sosial problemləri, sosial
təminat sahələri üzrə qanun layihələrini hazırlayır və ya
təqdim olunmuş qanun layihələrinə dair rəy verir.
    Maddə 11. Humanitar siyasət komitəsi

    11.1. Humanitar siyasət komitəsi səhiyyə, elm və mədə-
niyyət sahələrində dövlət siyasətinin formalaşdırılması və
həyata keçirilməsinə dair qanun və qərar layihələri üzrə
aparıcı komitədir.
    11.2. Humanitar siyasət komitəsi:
    11.2.1. səhiyyə, elm və mədəniyyət sahələrinə aid qanun
və qərar layihələrini hazırlayır və ya təqdim olunmuş qanun
və qərar layihələrinə dair rəy verir;
    11.2.2. Naxçıvan Muxtar Respublikası Ali Məclisinin və
ya Naxçıvan Muxtar Respublikası Ali Məclisi sədrinin
tapşırığı ilə qanun və qərar layihələrində səhiyyə, elm və
mədəniyyət sahələrinə aid məsələlərə dair rəy verir.
    Maddə 12. Komitələrin qarşılıqlı fəaliyyəti
    Əlaqədar qanun və qərar layihələri hazırlanarkən və ya
müzakirə olunarkən komitələr birgə iclaslar keçirə və ya
başqa formalarda birgə fəaliyyət göstərə bilərlər.
    Maddə 13. Komitələrin iclaslarının protokolları və
stenoqramları
    13.1. Komitənin iclası stenoqrama alınır və protokollaş-
dırılır.
    13.2. Komitələrin iclasının protokolu və stenoqramı
müvafiq sənədlərin müzakirəsini və onlar barədə qərar qəbul
edilməsini təsdiq edən rəsmi sənədlərdir.
    13.3. Komitənin iclasının protokolunda aşağıdakılar gös-
tərilir:
    13.3.1. iclasın keçirilməsi yeri, vaxtı, protokolun nöm-
rəsi;
    13.3.2. iclasda sədrlik və iştirak edən komitə üzvlərinin,
habelə dəvət olunmuş şəxslərin adı, soyadı;
    13.3.3. iclasın gündəliyi;

    13.3.4. iclasda yayılan sənədlər;
    13.3.5. gündəlik üzrə çıxış edənlər;
    13.3.6. gündəlikdə duran məsələlər üzrə səsvermənin nə-
ticələri;
    13.3.7. qəbul olunmuş akt.
    13.4. Komitə üzvünün xüsusi rəyi varsa, həmin xüsusi
rəy haqqında məlumat protokolda göstərilir, xüsusi rəy isə
stenoqrama əlavə edilir.
    13.5. Komitənin protokolunu iclasda sədrlik edən imza-
layır.
    Maddə 14. Komitələrin fəaliyyətinin işıqlandırılması
    14.1. Komitələrin fəaliyyəti mediada işıqlandırılır.
    14.2. Komitələrin iclasları haqqında məlumatlar “Şərq
qapısı” qəzetində dərc edilir.
    14.3. Komitənin iclasında audio, video yazısı, foto və
kino çəkilişi komitənin razılığı ilə həyata keçirilə bilər.
    Maddə 15. Komitələrin fəaliyyətinin təmin edilməsi
    Komitələrin hüquqi, təşkilati, analitik, informasiya,
kargüzar lıq, maddi-texniki təminatını Naxçıvan Muxtar Res-
publikası Ali Məclisinin Aparatı həyata keçirir.
    Maddə 16. Komitələrin ekspertləri
    Komitədə qanun və qərar layihələrinin hazırlanmasında
və ya onlara rəy verilməsində mütəxəssislərin cəlb edilməsi
məqsədilə, habelə komitəyə daxil olan materialların təhlilinə
və ümumiləşdirilməsinə kömək etmək üçün komitə eks-
pertlərdən istifadə edə bilər.

    Naxçıvan Muxtar Respublikası 
Ali Məclisi sədrinin birinci müavini   Azər ZEYNALOV 

    Naxçıvan şəhəri, 1 avqust 2023-cü il

42 avqust 2023-cü il “Şərq qapısı” qəzeti

    Bu Qanun Naxçıvan Muxtar Respublikası Konstitusiyasının
19-cu maddəsinin I hissəsinin 7-ci bəndinə, 24-cü maddəsinin
I hissəsinin 2-ci bəndinə uyğun olaraq Naxçıvan Muxtar
Respublikası Ali Məclisi deputatının (bundan sonra –
deputat) etik davranış qaydalarını və həmin qaydalara əməl
olunmasının hüquqi mexanizmini müəyyən edir.
    Maddə 1. Qanunun təsir dairəsi
    1.1. Bu Qanun yalnız deputat statusu olan şəxslərə şamil
edilir.
    1.2. Hər bir deputat bu Qanunda nəzərdə tutulan etik
davranış qaydalarına əməl etməlidir.
    Maddə 2. Deputatın etik davranış qaydaları haqqında
qanunvericilik
    Deputatın etik davranış qaydaları haqqında qanunvericilik
Azərbaycan Respublikasının Konstitusiyasından, Naxçıvan
Muxtar Respublikasının Konstitusiyasından, “Naxçıvan
Muxtar Respublikası Ali Məclisi deputatının statusu haqqında”
Naxçıvan Muxtar Respublikasının Qanunundan, Naxçıvan
Muxtar Respublikası Ali Məclisinin Daxili Nizamnaməsindən,
bu Qanundan və bu Qanuna uyğun hazırlanmış digər nor-
mativ-hüquqi aktlardan ibarətdir.
    Maddə 3. Qanunun məqsədləri
    3.0. Bu Qanunun məqsədləri aşağıdakılardan ibarətdir:
    3.0.1. deputat fəaliyyətinin səmərəliliyinin və şəffaflığının
artırılması;
    3.0.2. Naxçıvan Muxtar Respublikası Ali Məclisinin
(bundan sonra – Ali Məclis) nüfuzuna və yüksək deputat
adına xələl gətirə biləcək davranışın qarşısının alınması;
    3.0.3. deputat fəaliyyətində maraqların toqquşması hal-
larının qarşısının alınması;
    3.0.4. deputatın etik davranış qaydalarına əməl etməsinin
təmin olunması;
    3.0.5. deputat fəaliyyətinə ictimai etimadın gücləndiril-
məsi.
    Maddə 4. İnsanların hüquqlarına, azadlıqlarına,
qanuni maraqlarına, şərəf və ləyaqətinə, işgüzar nüfuzuna
hörmət
    Deputat öz fəaliyyətində insanların hüquqlarını, azad-
lıqlarını, qanuni maraqlarını pozan, şərəf və ləyaqətini
alçaldan, işgüzar nüfuzuna xələl gətirən kobud, təhqiramiz
söz və ifadələrə yol verməməli, hüquqi şəxslərin işgüzar
nüfuzunu ləkələyən qərəzli hərəkətlər etməməlidir.
    Maddə 5. Deputat statusu ilə bir araya sığmayan fəa-
liyyətin qarşısının alınması
    5.1. Deputat sahibkarlıq, kommersiya və digər ödənişli
fəaliyyətlə (elmi, pedaqoji və yaradıcılıq fəaliyyəti istisna
olmaqla) məşğul olmamalıdır.
    5.2. Deputat həyata keçirdiyi və ya nəzərdə tutduğu fəa-
liyyətin bu Qanunun 5.1-ci maddəsinin tələblərinə uyğunluğu
barədə qənaətə gələ bilmədikdə bu məsələyə dair Ali
Məclisin İntizam komissiyasının rəyini öyrənməli və ona
əsaslanmalıdır.
    Maddə 6. Vicdanlı və mədəni davranış
    6.1. Deputat vicdanlı davranış nümayiş etdirməlidir.
    6.2. Deputat Ali Məclisin nüfuzuna və yüksək deputat
adına xələl gətirə biləcək davranışa yol verməməli, deputat
adını, şərəf və ləyaqətini uca tutmalıdır.
    6.3. Deputat vətəndaşlarla, o cümlədən seçiciləri ilə mü-
nasibətlərində, həmkarları, dövlət orqanlarının nümayəndələri
ilə davranışında, ictimai çıxışlarında və Ali Məclisin iclas-
larında nəzakətli və təmkinli olmalıdır.
    Maddə 7. Ali Məclisin iclaslarında etik davranış qay-
daları
    7.1. Deputat Ali Məclisin iclaslarında həmkarlarının fi-

kirlərinə hörmətlə yanaşmalı, münaqişələrdən çəkinməli,
öz mövqeyini təhdidlə bildirməməlidir.
    7.2. Deputat Ali Məclisin iclaslarının aparılmasına mane
olmamalı, çıxış edənlərin sözünü kəsməməli, kənardan mü-
daxilə etməməli, iclasın normal gedişini və iş qaydasını
pozmamalı, insanın şərəf və ləyaqətini alçaldan kobud, təh-
qiramiz sözlərə və hərəkətlərə yol verməməli, qanunsuz
hərəkətlərə çağırmamalıdır.
    7.3. Deputat çıxışlarının, bəyanatlarının, sual və təkliflərinin
məzmununun müəyyən edilmiş gündəliyə uyğun olmasına
riayət etməli, belə halların iclasın iş qaydasını pozmasına
yol verməməlidir.
    7.4. Deputat başqa deputatın əvəzinə səs verməməlidir.
    Maddə 8. Qərəzsizlik
    Deputat vəzifələrini icra edərkən qərəzsiz olmalı, vəzi-
fələrinin icrası zamanı irqinə, etnik mənsubiyyətinə, dilinə,
cinsinə, sosial mənşəyinə, əmlak və qulluq vəziyyətinə,
dinə münasibətinə görə hər hansı şəxsin və ya şəxslər qru-
punun üstünlüyünə, yaxud bu cür üstünlüyün əldə edilməsi
üçün şərait yaradılmasına yol verməməlidir.
    Maddə 9. Korrupsiyanın qarşısının alınması
    Deputat qanunsuz maddi və sair nemətlərdən, imtiyaz
və ya güzəştlərdən imtina etməlidir. Deputat onun hərəkət-
lərinin (hərəkətsizliyinin) qanunsuz maddi və sair nemətlər,
imtiyazlar və ya güzəştlər əldə etməyə gətirib çıxarmasını
istisna edən tədbirlər görməlidir. Maddi və sair nemətlər,
imtiyazlar və ya güzəştlər müqabilində Ali Məclisdə müzakirə
edilən məsələlərlə bağlı hər hansı formada dəstək və ya
etiraz ifadə edilməsi yolverilməzdir.
    Maddə 10. Hədiyyə alma ilə əlaqədar məhdudiy-
yətlər
    10.1. Deputat xidməti vəzifələrinin qərəzsiz icrasına
təsir göstərə bilən və ya bu cür təsir təəssüratı yaradan və
ya vəzifələrinin icrası müqabilində mükafat qismində
verilən və ya bu cür mükafat təəssüratı yaradan hədiyyələri
özü və ya digər şəxslər üçün tələb edə və ya qəbul edə bil-
məz. Bu qayda xidməti vəzifələrin qərəzsiz icrasına təsir
göstərməmək şərti ilə, qonaqpərvərliklə bağlı olan və
dəyəri bu Qanunun 10.2-ci maddəsində nəzərdə tutulmuş
məbləği keçməyən hədiyyələrin təqdim olunduğu hallara
şamil edilmir.
    10.2. Deputat xidməti vəzifələrinin icrası ilə əlaqədar
hər hansı fiziki və ya hüquqi şəxsdən ümumi məbləği əlli
beş manatdan yuxarı olan hədiyyə qəbul edə bilməz,
habelə bu cür hədiyyəni xidməti vəzifələrinin icrası ilə
əlaqədar hər hansı fiziki və ya hüquqi şəxsə təklif edə
bilməz.
    10.3. Deputat hədiyyənin qəbul edilməsi ilə bağlı qərara
gələ bilmədikdə bu məsələyə dair Ali Məclisin İntizam ko-
missiyasının rəyini öyrənməli və ona əsaslanmalıdır.
    10.4. Deputata qanunsuz olaraq maddi və sair nemətlər,
imtiyazlar və ya güzəştlər təklif olunduğu hallarda, deputat
onlardan imtina etməlidir. Maddi və sair nemətlər, imtiyazlar
və ya güzəştlər deputata ondan asılı olmayan səbəblərdən
verilərsə, o bu barədə Ali Məclisin İntizam komissiyasına
məlumat verməli və bu Qanunun 10.2-ci maddəsində nəzərdə
tutulmuş məbləğdən yuxarı olan hədiyyələri Ali Məclisin
Aparatına akt üzrə təhvil verməlidir.
    Maddə 11. Maraqlar toqquşmasının qarşısının
alınması
    11.1. Deputat səlahiyyət müddətində maraqlar toqquş-
masına yol verməməli, öz səlahiyyətlərindən maraqları
üçün istifadə etməməli, maraqlarının onun deputatlıq fəa-
liyyətinə təsir göstərməsinə şərait yaratmamalı, həmçinin

səlahiyyət müddətində deputatlıq səlahiyyəti müddətindən
sonrakı dövrlərdə digər sahədəki fəaliyyətinə dəstək yaratmaq
məqsədilə hər hansı bir hərəkət (hərəkətsizlik) etməməlidir.
Deputat hər hansı maraqlı tərəflə ünsiyyət zamanı şəffaflıq
və dürüstlük prinsiplərini rəhbər tutmalıdır.
    11.2. Deputatın xidməti vəzifələrinin icrası ilə maraqları
arasında ziddiyyət yarana biləcəyi hallarda, o həmin ma-
raqlar barəsində Ali Məclisin İntizam komissiyasına mə-
lumat verməli və İntizam komissiyasının rəyini öyrən-
məlidir. Deputat, Ali Məclisin İntizam komissiyasının
rəyinə müvafiq olaraq, onun marağının yarandığı məsələ
ilə bağlı çıxış etməkdən və ya səsvermədə iştirak etməkdən
çəkinməlidir. Deputat maraqlar toqquşmasının həlli zamanı
ictimai mənafeni həmişə öz maraqlarından üstün tutmalıdır.
Ali Məclisin İntizam komissiyasının maraqlar toqquşması
barədə rəyi Ali Məclisin rəsmi internet səhifəsində dərc
edilir.
    11.3. Bu Qanunun 11.2-ci maddəsində maraqlar toqquş-
masının qarşısının alınması ilə bağlı müəyyən edilən tələb-
lərdən asılı olmayaraq, deputat Ali Məclisin, onun komitə
və komissiyasının iclası və ya ictimai müzakirə zamanı çı-
xışından əvvəl müzakirə edilən məsələ ilə bağlı yarana
biləcək marağını açıqlamalı, bu barədə iclas sədrinə şifahi
formada məlumat verməlidir. Deputatın maraqlar toqquşması
ilə bağlı açıqlaması Ali Məclisin iclaslarının stenoqramına
daxil edilir və Ali Məclisin rəsmi internet səhifəsində dərc
edilir.
    11.4. Deputat normayaratma prosesində hər hansı
maraqlı tərəf, o cümlədən vətəndaş cəmiyyəti nümayən-
dələri və ya digər şəxslərlə keçirdiyi görüşü, həmin gö-
rüşün mövzusunu və bununla bağlı onun tərəfindən gös-
tərilən dəstək barədə məlumatları ictimaiyyətə açıqla-
malıdır. Bu məlumatlar protokollaşdırılaraq Ali Məclisin
Aparatında saxlanılır. Belə görüşlər zamanı təqdim olun-
muş rəy və təkliflər Ali Məclisin rəsmi internet səhifəsində
dərc edilir.
    Qeyd: Bu maddədə “maraqlar toqquşması” dedikdə de-
putatın səlahiyyətlərinin icrası çərçivəsində özünün və ya
yaxın qohumlarının əldə edə biləcəyi maddi və sair nemətlər,
imtiyazlar və güzəştlər, habelə onun mənafeyinə toxunan,
yaxud toxuna bilən digər maraqlarının həmin deputatın sə-
lahiyyətlərinin obyektiv və qərəzsiz icrasına təsir göstərdiyi
və ya göstərə biləcəyi vəziyyət başa düşülür.
    Maddə 12. Məlumatlardan istifadə
    Deputat öz vəzifələrini icra edərkən əldə etdiyi məlu-
matlardan maraqları naminə istifadə etməməlidir.
    Maddə 13. Etik davranış qaydalarına əməl olunmasına
nəzarət
    13.1. Etik davranış qaydalarının deputat tərəfindən po-
zulması barədə şikayətlərə və məlumatlara operativ və
qərəzsiz baxılmalıdır.
    13.2. Etik davranış qaydalarına əməl olunmasına
nəzarət Ali Məclisin İntizam komissiyası tərəfindən
həyata keçirilir.
    Maddə 14. Etik davranış qaydalarının pozulmasına
görə məsuliyyət
    Etik davranış qaydalarının pozulmasına görə deputat
Naxçıvan Muxtar Respublikası Ali Məclisinin Daxili
Nizamnaməsi ilə müəyyən edilmiş qaydada məsuliyyət
daşıyır.

    Naxçıvan Muxtar Respublikası 
Ali Məclisi sədrinin birinci müavini   Azər ZEYNALOV 

    Naxçıvan şəhəri, 1 avqust 2023-cü il

Naxçıvan Muxtar Respublikası Ali Məclisi deputatının etik davranış qaydaları haqqında

Naxçıvan Muxtar Respublikasının 

Qanunu

    Naxçıvan Muxtar Respublikası Konstitusi-
yasının 22-ci maddəsini rəhbər tutaraq Naxçıvan
Muxtar Respublikasının Ali Məclisi qərara alır:
    Naxçıvan Muxtar Respublikası Ali Məclisinin
aşağıdakı deputatları müvafiq komitələrin sədrləri,
sədr müavinləri və üzvləri seçilsinlər:

I. Hüquq siyasəti komitəsi
    1. Qəribli İsmayıl Cavanşir oğlu -   sədr
     2. Cəlilzadə Aidə Məhəmməd qızı -  müavin
    3. Allahverdiyeva Aidə Məhərrəm qızı  -  üzv
    4. Bağırsoylu Hüseyn Qədirulla oğlu  -  üzv
    5. Hacıyev Emin Davud oğlu    -  üzv
    6. Həsənov Nüsrət Firudin oğlu   -  üzv
    7. İbrahimov Qadir Abbas oğlu   -  üzv
    8. Səfərli Hacıfəxrəddin Yəhya oğlu   -  üzv
    9. Talıbov Seymur Vasif oğlu    -   üzv
    10. Zeynalov Eldar Əhməd oğlu    -   üzv

II. İqtisadi siyasət komitəsi
    1. İsayev İsa Bünyad oğlu    -    sədr
     2. Həsənova Esmira Həsən qızı    -   müavin
    3. Abbasov Vüqar Zakir oğlu    -   üzv
    4. Babayev Tofiq Süleyman oğlu   -   üzv
    5. Əzimov Behruz Nurəddin oğlu   -   üzv
    6. İsmayılov Ehtibar Şəhrud oğlu   -   üzv
    7. Qasımov Arif Mikayıl oğlu   -   üzv
    8. Quluyeva Sevda Rüstəm qızı   -   üzv
    9. Məmmədov Nazim Məmməd oğlu   -   üzv
    10. Vəliyev Musa Məmməd oğlu   -   üzv

III. Sosial siyasət komitəsi
    1. Məmmədova Yeganə Qurban qızı   -   sədr
    2. Cəfərli Əhəd Məmməd oğlu   -   müavin
    3. Fərəcov Fərəc Rza oğlu   -   üzv
    4. İbadov Telman Əsəd oğlu    -   üzv
    5. İsmayılov Cəbi Əziz oğlu    -   üzv
     6. Məmmədli Turan Bəyməmməd qızı   -   üzv
    7. Məmmədov İsa Mustafa oğlu   -   üzv
    8. Məmmədov Rizvan Təmo oğlu   -   üzv
    9. Rzayeva Yazgül Həsənəli qızı   -   üzv
    10. Talıbov Vasif Yusif oğlu    -   üzv

IV. Humanitar siyasət komitəsi
    1. Cəfərli Elman Yusif oğlu -   sədr
    2. Niftəliyev Hüseyn Əsrafil oğlu   -   müavin

    3. Allahverdiyeva Həbibə Rəşad qızı   -  üzv
    4. Babayev Əmir Baxşəli oğlu   -   üzv
    5. Bağırov Zəbur David oğlu    -   üzv
    6. Əliyev Asim Yediyar oğlu   -   üzv
    7. Əliyeva Vüsalə Abazər qızı   -   üzv
    8. Həsənova Turan Vaqif qızı   -   üzv
    9. Məmmədov Ehtimad Cəfər oğlu   -   üzv
    10. Möhbəliyev Telman Əli oğlu   -   üzv
    11. Vəliyeva Günel Fəxrəddin qızı   -   üzv

    Naxçıvan Muxtar Respublikası 
Ali Məclisi sədrinin birinci müavini   
    Azər ZEYNALOV 

    Naxçıvan şəhəri, 1 avqust 2023-cü il

Naxçıvan Muxtar Respublikası Ali Məclisi komitələri sədrlərinin, sədr müavinlərinin və üzvlərinin seçilməsi haqqında
Naxçıvan Muxtar Respublikası Ali Məclisinin 

Qərarı

    Naxçıvan Muxtar Respublikası Konstitusiyasının 25-ci maddəsinin I hissəsinin 9-cu bəndini
rəhbər tutaraq Naxçıvan Muxtar Respublikası Ali Məclisi qərara alır:
    “Bəxtiyar İbrahim oğlu Məmmədovun Naxçıvan Muxtar Respublikası Baş nazirinin müavini
təyin edilməsi haqqında” Naxçıvan Muxtar Respublikası Ali Məclisi sədrinin 2023-cü il 20 iyun
tarixli 178-VI FR nömrəli Fərmanı təsdiq edilsin.

    Naxçıvan Muxtar Respublikası 
    Ali Məclisi sədrinin birinci müavini     Azər ZEYNALOV 

    Naxçıvan şəhəri, 1 avqust 2023-cü il

Naxçıvan Muxtar Respublikası Ali Məclisi sədrinin fərmanının
təsdiq edilməsi haqqında

Naxçıvan Muxtar Respublikası Ali Məclisinin 
Qərarı

    Naxçıvan Muxtar Respublikası Konstitusiyasının 5-ci maddəsinin II hissəsinin 22-ci
bəndini rəhbər tutaraq, “Naxçıvan Muxtar Respublikasının 2023-cü il büdcəsi haqqında”
Naxçıvan Muxtar Respublikası Qanununda dəyişiklik edilməsi barədə” Naxçıvan Muxtar
Respublikasının 2023-cü il 1 avqust tarixli 23-VI QN nömrəli Qanununun qüvvəyə minməsi
ilə əlaqədar həmin Qanunun tətbiqini təmin etmək məqsədilə qərara alıram:
    1. “Naxçıvan Muxtar Respublikasının 2023-cü il büdcəsi haqqında” Naxçıvan Muxtar
Respublikasının 2023-cü il 10 yanvar tarixli 16-VI QN Qanununun tətbiqi barədə” Naxçıvan
Muxtar Respublikası Ali Məclisi sədrinin 2023-cü il 10 yanvar tarixli 144-VI FR nömrəli
Fərmanında aşağıdakı dəyişikliklər edilsin:
     1.1. 1-ci hissədəki cədvəlin 1.1-ci bəndi, 1.1.1-ci, 1.1.1.2-ci, 1.1.1.6-cı, 1.1.1.9-cu,
1.1.1.11-ci, 1.1.1.13-cü, 1.1.1.20-ci, 1.1.1.27–1.1.1.31-ci, 1.1.2-ci, 1.1.2.6-cı, 1.1.2.7-ci yarım-
bəndləri, 1.2-ci bəndi, 1.2.1-ci, 1.2.1.1-ci, 1.2.2-ci, 1.2.2.1-ci yarımbəndləri, 1.3-cü bəndi,
1.3.2-ci, 1.3.2.4-cü, 1.3.3-cü, 1.3.3.1-ci, 1.3.3.2-ci, 1.3.5-ci, 1.3.5.1-ci yarımbəndləri, 1.6-cı
bəndi, 1.6.2-ci, 1.6.2.1-ci, 1.6.3-cü, 1.6.3.2-ci yarımbəndləri, 1.7-ci bəndi, 1.7.1-ci, 1.7.4-cü
yarımbəndləri, 1.8-ci bəndi, 1.8.2-ci yarımbəndi, 1.9-cu bəndi, 1.9.1-ci, 1.9.1.2-ci, 1.9.2-ci,
1.9.2.1-ci yarımbəndləri, 1.10-cu bəndi, 1.10.7-ci, 1.10.7.1-ci yarımbəndləri, 1.12-ci bəndi,
1.12.1-ci, 1.12.3-cü, 1.12.3.2-ci, 1.12.3.2.1-ci yarımbəndləri aşağıdakı redaksiyada verilsin:

“Naxçıvan Muxtar Respublikasının 2023-cü il büdcəsi haqqında” 
Naxçıvan Muxtar Respublikası Qanununda dəyişiklik edilməsi barədə” 

Naxçıvan Muxtar Respublikasının 2023-cü il 1 avqust  tarixli  
23-VI QN nömrəli Qanununun tətbiqi və “Naxçıvan Muxtar

Respublikasının 2023-cü il büdcəsi haqqında” Naxçıvan Muxtar
Respublikası Qanununun tətbiqi barədə” Naxçıvan Muxtar 

Respublikası Ali Məclisi sədrinin 2023-cü il 10 yanvar tarixli 
144-VI FR nömrəli Fərmanında dəyişiklik edilməsi haqqında

Naxçıvan Muxtar Respublikası Ali Məclisi sədrinin

FƏRMANI

manatla

Xərclərin istiqaməti Xərclərin
məbləği

о cümlədən:

Mərkəzləşdirilmiş
xərclər

Yerli
xərclər

1.1. Ümumi dövlət xidmətləri 85 109 020,0 60 250 218,0 24 858 802,0

1.1.1. Qanunvericilik və icra hakimiyyəti, 
yerli özünüidarəetmə orqanlarının fəaliyyəti 75 040 508,0 50 316 806,0 24 723 702,0

1.1.1.2. Naxçıvan Muxtar Respublikasının Nazirlər Kabineti 3 187 569,0 3 187 569,0

1.1.1.6. Naxçıvan Muxtar Respublikasının Əmək və Əhalinin
Sоsial Müdafiəsi Nazirliyi 1 283 195,0 1 283 195,0

1.1.1.9. Naxçıvan Muxtar Respublikasının Təhsil Nazirliyi 1 300 080,0 1 300 080,0

1.1.1.11. Naxçıvan Muxtar Respublikasının Kənd Təsərrüfatı
Nazirliyi 1 805 360,0 1 805 360,0

1.1.1.13. Naxçıvan Muxtar Respublikasının Dövlət Statistika
Kоmitəsi 2 976 349,0 2 976 349,0

1.1.1.20. Naxçıvan Muxtar Respublikasının Dövlət Baytarlıq
Xidməti 505 480,0 505 480,0

1.1.1.27. Naxçıvan Muxtar Respublikasının Maliyyə Nazirliyi
yanında Qiymətli Metallara və Qiymətli Daşlara
Nəzarət İdarəsi 34 553,0 34 553,0

1.1.1.28. Naxçıvan Muxtar Respublikasının Əmək və Əhalinin
Sоsial Müdafiəsi Nazirliyi yanında Dövlət Əmək
Müfəttişliyi Xidməti 816 599,0 816 599,0

1.1.1.29. Naxçıvan Muxtar Respublikasının Əmək və Əhalinin
Sоsial Müdafiəsi Nazirliyi yanında Dövlət Sоsial
Təminat Xidməti 190 346,0 190 346,0

1.1.1.30. Naxçıvan Muxtar Respublikasının Nazirlər Kabineti
yanında “ASAN xidmət” Mərkəzi 292 832,0 292 832,0

1.1.1.31. Şəhər və rayon icra hakimiyyəti оrqanlarının
saxlanılması 24 723 702,0 24 723 702,0

1.1.2. Elm 10 068 512,0 9 933 412,0 135 100,0

1.1.2.6. Elmi-Tədqiqat Baytarlıq Mərkəzi 63 709,0 63 709,0

1.1.2.7. Akademik Həsən Əliyev adına Naxçıvan Kənd
Təsərrüfatı Elmi-Tədqiqat İnstitutu 658 968,0 658 968,0

1.2. Müdafiə və milli təhlükəsizlik 2 006 588,0 2 006 588,0

1.2.1. Müdafiə qüvvələri 1 285 256,0 1 285 256,0

1.2.1.1. Naxçıvan Muxtar Respublikasının Səfərbərlik və
Hərbi Xidmətə Çağırış üzrə Dövlət Xidməti 1 285 256,0 1 285 256,0

1.2.2. Milli təhlükəsizlik 721 332,0 721 332,0

1.2.2.1. Naxçıvan Muxtar Respublikasının Xarici Kəşfiyyat
Xidməti 721 332,0 721 332,0

1.3. Məhkəmə hakimiyyəti, hüquq-mühafizə və
prоkurоrluq 80 833 090,0 80 833 090,0

    1.2. 1-ci hissədəki cədvələ aşağıdakı məzmunda 1.1.1.34-cü, 1.6.3.3-cü, 1.9.1.4-cü,
1.9.2.2-ci yarımbəndlər əlavə edilsin:

    1.3. 1-ci hissədəki cədvəlin 1.1.2.2-ci, 1.7.1.3-cü, 1.7.4.1-ci və 1.7.4.3-cü yarımbəndləri
ləğv edilsin.
    2. Naxçıvan Muxtar Respublikasının Nazirlər Kabineti “Naxçıvan Muxtar Respublikasının
2023-cü il büdcəsi haqqında” Naxçıvan Muxtar Respublikasının Qanununda dəyişiklik
edilməsi barədə” Naxçıvan Muxtar Respublikasının 2023-cü il 1 avqust tarixli 23-VI QN
nömrəli Qanunundan irəli gələn məsələləri həll etsin.

    Naxçıvan Muxtar Respublikası 
    Ali Məclisi sədrinin birinci müavini     Azər ZEYNALOV 

    Naxçıvan şəhəri, 1 avqust 2023-cü il

1.3.2. Hüquq-mühafizə 63 515 934,0 63 515 934,0

1.3.2.4. Naxçıvan Muxtar Respublikasının Dövlət Miqrasiya
Xidməti 999 582,0 999 582,0

1.3.3. Prоkurоrluq 7 208 599,0 7 208 599,0

1.3.3.1. Naxçıvan Muxtar Respublikasının Prоkurоrluğu 6 511 950,0 6 511 950,0

1.3.3.2. Naxçıvan Muxtar Respublikasının Hərbi Prоkurоrluğu 696 649,0 696 649,0

1.3.5. Məhkəmə hakimiyyəti, hüquq-mühafizə və
prоkurоrluq sahələrinə aid edilən digər fəaliyyət 169 000,0 169 000,0

1.3.5.1. Məhkəmə hakimiyyəti, hüquq-mühafizə və prоkurоrluq
orqanları üzrə dövlət büdcəsindən maliyyələşən 
təşkilatların büdcədənkənar xərcləri 169 000,0 169 000,0

1.6. Sоsial müdafiə və sоsial təminat 62 481 475,0 62 310 475,0 171 000,0

1.6.2. Sоsial təminat 684 230,0 513 230,0 171 000,0

1.6.2.1. Naxçıvan Muxtar Respublikasının Əmək və Əhalinin
Sоsial Müdafiəsi Nazirliyinin Dövlət Tibbi-Sоsial
Ekspertiza və Reabilitasiya Agentliyi 684 230,0 513 230,0 171 000,0

1.6.3. Sоsial müdafiə və sоsial təminat sahələri üzrə
digər müəssisə və tədbirlər 56 459 602,0 56 459 602,0

1.6.3.2. Naxçıvan Muxtar Respublikasının Əmək və Əhalinin
Sоsial Müdafiəsi Nazirliyinin Dövlət Tibbi-Sоsial
Ekspertiza və Reabilitasiya Agentliyi 1 947 781,0 1 947 781,0

1.7. Mədəniyyət, incəsənət, infоrmasiya, bədən 
tərbiyəsi, gənclər siyasəti və bu qəbildən olan digər
fəaliyyət 26 919 464,0 26 340 016,0 579 448,0

1.7.1. Mədəniyyət və incəsənət sahəsində fəaliyyət 18 905 398,0 18 377 170,0 528 228,0

1.7.4. Mədəniyyət, incəsənət, infоrmasiya, bədən tərbiyəsi,
gənclər siyasəti və bu qəbildən olan digər müəssisə və
tədbirlər 2 003 102,0 1 957 902,0 45 200,0

1.8. Mənzil və kоmmunal təsərrüfatı 21 100 000,0 21 100 000,0

1.8.2. Kоmmunal təsərrüfatı 17 250 000,0 17 250 000,0

1.9. Kənd təsərrüfatı 57 867 060,0 56 630 097,0 1 236 963,0

1.9.1. Kənd təsərrüfatı tədbirləri 22 357 675,0 22 357 675,0

1.9.1.2. Naxçıvan Muxtar Respublikası Kənd Təsərrüfatı
Nazirliyinin Tоxumçuluq və Bitkilərin Mühafizəsi
İdarəsi 141 275,0 141 275,0

1.9.2. Baytarlıq 4 103 286,0 2 866 323,0 1 236 963,0

1.9.2.1. Naxçıvan Muxtar Respublikasının Dövlət Baytarlıq
Xidməti 1 933 842,0 696 879,0 1 236 963,0

1.10. Ətraf mühitin mühafizəsi 16 826 546,0 16 826 546,0

1.10.7. Ətraf mühitin mühafizəsi sahəsinə aid edilən digər
xidmətlər 115 500,0 115 500,0

1.10.7.1. Ətraf mühitin mühafizəsi sahəsi üzrə dövlət 
büdcəsindən maliyyələşən təşkilatların büdcədənkənar
xərcləri 115 500,0 115 500,0

1.12. Əsas bölmələrə aid edilməyən xidmətlər 7 464 946,0 7 464 946,0

1.12.1. Naxçıvan Muxtar Respublikasının Ehtiyat Fоndu 3 000 000,0 3 000 000,0

1.12.3. Əsas bölmələrə aid edilməyən tədbirlər üzrə digər
fəaliyyət 2 444 946,0 2 444 946,0

1.12.3.2. Naxçıvan Muxtar Respublikasının Maliyyə Nazirliyi 117 275,0 117 275,0

1.12.3.2.1. Xüsusi müdafiə olunan və digər sənədlərin çap
edilməsi və dövriyyəsinə nəzarət sisteminin tətbiqi
ilə bağlı tədbirlər 117 275,0 117 275,0

1.1.1.34. Naxçıvan Muxtar Respublikasının Qida Təhlükəsizliyi
Agentliyi 210 000,0 210 000,0

1.6.3.3. Naxçıvan Muxtar Respublikasının Əmək və Əhalinin
Sоsial Müdafiəsi Nazirliyinin tabeliyində 
“Sosial Xidmətlər Agentliyi” publik hüquqi şəxs 1 511 621,0 1 511 621,0

1.9.1.4. Naxçıvan Muxtar Respublikasının Kənd Təsərrüfatı
Nazirliyinin “Naxçıvan Aqrar Xidmətlər Mərkəzi”
publik hüquqi şəxs 416 400,0 416 400,0

1.9.2.2. Naxçıvan Muxtar Respublikasının Kənd Təsərrüfatı
Nazirliyinin “Naxçıvan Aqrar Xidmətlər Mərkəzi” 
publik hüquqi şəxs 2 169 444,0 2 169 444,0

    “Naxçıvan Muxtar Respubli-
kasının İnsan Hüquqları üzrə Mü-
vəkkili (Ombudsman) haqqında”
Naxçıvan Muxtar Respublikası
Qanununun 14.1-ci maddəsinə uy-
ğun olaraq Naxçıvan Muxtar Res-
publikasının Ali Məclisi qərara
alır:
    1. Naxçıvan Muxtar Respubli-
kasının İnsan Hüquqları üzrə Mü-
vəkkilinin (Ombudsmanın) məruzəsi
nəzərə alınsın.
    2. İnsan hüquq və azadlıqlarının
təmin edilməsi ilə bağlı məsələlər
nəzarətdə saxlansın.

Naxçıvan Muxtar Respublikası 
Ali Məclisi sədrinin birinci müavini
    Azər ZEYNALOV 

Naxçıvan şəhəri, 
1 avqust 2023-cü il

Naxçıvan Muxtar Respublikasının
İnsan Hüquqları üzrə 

Müvəkkilinin (Ombudsmanın)
məruzəsi haqqında

Naxçıvan Muxtar Respublikası
Ali Məclisinin 

Qərarı



    Ölkəmizdə insan hüquqlarının daha etibarlı müdafiəsinin
təmin edilməsi, vətəndaşların hüquq institutlarına inamının
artırılması, onların müraciət etmək imkanlarının asanlaşdırılması
ilə bağlı həyata keçirilən tədbirlər Naxçıvan Muxtar Respub-
likasında ardıcıl şəkildə davam etdirilir, əhalinin müxtəlif
sosial qruplarının hüquq bərabərliyinin davamlı təmin edilməsi
daim diqqət mərkəzində saxlanılır.
    Müvəkkil təsisatı 2022-ci ildə fəaliyyətini insan hüquqlarının
daha etibarlı müdafiəsi, pozulmuş hüquqların bərpası və po-
zulmasının qarşısının alınması, daxil olan müraciətlərin araş-
dırılması, preventiv mexanizm funksiyalarının icrası, “İnfor-
masiya əldə etmək haqqında” Azərbaycan Respublikası Qa-
nununun tələblərindən irəli gələn vəzifələrin informasiya sa-
hibləri tərəfindən yerinə yetirilməsinə nəzarətin həyata keçi-
rilməsi, beynəlxalq təcrübə mübadiləsi, hüquqi maarifləndirmə,
bu sahədə dövlət və yerli özünüidarəetmə orqanları, media
subyektləri və qeyri-hökumət təşkilatları ilə əməkdaşlığın
davamlı inkişaf etdirilməsi istiqamətində quraraq uğurla
davam etdirmişdir.

I. Daxil olan müraciətlərin araşdırılması:
    Naxçıvan Muxtar Respublikasının İnsan Hüquqları üzrə
Müvəkkilinin (Ombudsmanın) ünvanına 2022-ci ildə yazılı
(o cümlədən elektron) və şifahi formada 99 müraciət daxil
olmuşdur. Daxil olan müraciətlərin 64-nü şikayətlər, 35-ni
isə ərizələr təşkil etmişdir.
    2022-ci il ərzində Müvəkkil tərəfindən baxılmış 64 şika-
yətdən sosial təminat hüququ, yəni şəhid ailəsinin mənzillə
təmin olunmaması, ünvanlı dövlət sosial yardımının verilmə -
məsi, əlilliyə görə əmək pensiyasının verilməməsi və bərpa
olunmaması, sığorta ödənişinin ödənilməməsi və sair, mül-
kiyyət hüququ, yəni evin sənədləşdirilməsinə maneə olunması,
mənzilin özəlləşdirilməsinin qarşısının alınması, zəbt olunmuş
torpaq sahəsinin azad olunmaması və sair, əmək hüququ,
yəni işinə bərpa olunmaması, münasib işlə təmin olunması
ilə bağlı müraciətinə baxılmaması, işə qəbulla bağlı dövlət
orqanı tərəfindən sənədlərin qəbul edilməməsi və sair, hüquq
və azadlıqların inzibati və məhkəmə təminatı hüququ, yəni
məhkəmə qərarlarının icra olunmaması, məhkəmə tərəfindən
iddia ərizəsinin surətinin təqdim edilməməsi, saxlanılan
şəxslə görüş hüququnun təmin edilməməsi, məhkumun və-
təndaşı olduğu ölkəyə ekstradisiya olunmaması və sair, şərəf
və ləyaqətin müdafiəsi hüququ, yəni ailəsinin təhqirə məruz
qalması, saxlanılan şəxsin ləyaqətini alçaldan rəftara məruz
qalması, iş yerində təhqirə məruz qalması, müraciət etmək
hüququ, yəni övladının sağlamlığının yoxlanılmaması;
torpaq sahəsindən dəmir elektrik dirəyinin çıxarılmaması;
ailə kəndli təsərrüfatçısı kimi qeydiyyata alınması və digər
tələblərlə bağlı edilən müraciətlərə baxılmaması, azadlıq
hüququ, yəni dövlət orqanı tərəfindən azadlıq hüququna
təhdidin yaranması, vətəndaşlıq hüququ, yəni şəxsiyyət və-
siqələrinin alınması və dəyişdirilməsinə maneələrin yara-
dılması, təhsil hüququ, yəni övladının təhsil hüququnun po-
zulması, azad sahibkarlıq hüququ, yəni mağazasının qanunsuz
bağlanması, ailə kəndli təsərrüfatçısı kimi qeydiyyata alınma -
ması, özbaşınalıqdan müdafiə və vicdanlı davranış hüququ,
yəni tibb müəssisəsində sağlamlığına dəymiş zərərin ödənilmə -
məsi, işdən çıxarılma ilə əlaqədar dəymiş ziyanın ödənilmə-
məsi, ailə hüququ, yəni övladı ilə ünsiyyət qura bilməməsi,
nikah hüququ, yəni nikahın pozulmasının qarşısının alınması
ilə əlaqədar olmuşdur. Daxil olmuş şikayətlərin hüquqi ka-
teqoriyasına görə ən çoxunu, yəni 36 faizini sosial təminat
hüququ ilə bağlı şikayətlər təşkil etmişdir.
    Qanunun tələblərinə müvafiq olaraq şikayətlərin Müvəkkilin
səlahiyyətlərinə aid olmaması, şikayətlə bağlı məhkəmə ic-
raatının getməsi, şikayətin anonim olması, şikayətdə üçüncü
şəxs qismində müraciət edənin etibarnaməsinin olmaması,
ərizəçinin hüquqlarının pozulduğu və ya ona bu barədə
məlum olduğu gündən 1 il müddətinə verilməməsi, təkrar
təqdim edilmiş şikayətdə yeni məlumat, fakt və sübutların
olmaması səbəbindən 21 şikayətə baxılmasından imtina edil-
mişdir. Baxılmaq üçün icraata qəbul edilmiş 43 müraciətdən
7-si 2023-cü ilə qalıq qalmışdır. Müvəkkil tərəfindən baxılan
işlərdən 19 faizində hüquq pozuntusu aradan qaldırılmışdır
ki, bu da Müvəkkil fəaliyyəti dövründə ötən illər üzrə ən
yüksək göstəricidir. Baxılan şikayətlərin 29-da isə hüquq po-
zuntusu aşkar edilməmişdir.
    Müvəkkil tərəfindən 35 ərizə baxılmaq üçün icraata qəbul
edilmiş, 33 ərizə üzrə müraciət edənlərə hüquqi məsləhətlər
verilmiş, 1 ərizə aidiyyəti üzrə göndərilmiş, 1 ərizə üzrə isə
icraat davam etmişdir.
    Muxtar respublikanın aidiyyəti dövlət orqanlarına vətən-
daşların etdiyi müraciətlərə qanunvericiliklə müəyyən edilmiş
qaydada və vaxtında baxılmaması və yazılı cavab verilməməsi
barədə şikayətçilər tərəfindən Müvəkkilə ünvanlanmış mü-
raciətlər qanunamüvafiq araşdırılmış, hərəkət və ya hərəkət-
sizliyi nəticəsində vətəndaşların hüquqlarını pozan dövlət
orqanlarına müvafiq tədbirlərin görülməsi ilə bağlı müvafiq
sorğular ünvanlanmış, hüquq pozuntuları aradan qaldırılaraq
vətəndaşların hüquqları təmin edilmişdir.
    Şikayətçi A. Müvəkkilə müraciət edərək şəhid atası oldu-
ğunu, ev tikmək üçün aldığı torpaq sahəsində yerləşən yararsız
və istifadə olunmayan dəmir elektrik dirəyinin götürülməsi
ilə bağlı aidiyyəti dövlət orqanlarına etdiyi müraciətinin
nəticəsiz qaldığını bildirərək ona müvafiq köməklik göstəril-
məsini xahiş etmişdir. Şikayətlə bağlı müvafiq dövlət
orqanlarına müraciətdən sonra yararsız və istifadə olunmayan
dəmir elektrik dirəyi torpaq sahəsindən götürülərək müraciət
təmin edilmişdir.
    Şikayətçi B. Müvəkkilə müraciət edərək ailə kəndli təsər-
rüfatçısı kimi qeydiyyata alınması ilə bağlı dövlət orqanına

etdiyi yazılı müraciətinə cavab verilmədiyini bildirərək ona
müvafiq köməklik göstərilməsini xahiş etmişdir. Şikayətlə
bağlı Müvəkkil tərəfindən aidiyyəti dövlət orqanına müraciət
olunduqdan sonra hüququ pozulmuş vətəndaşa yazılı cavab
verilərək müraciəti təmin edilmişdir.
    Müvəkkilin 2022-ci il ərzində baxdığı müraciətlərin təmin
edilmə vəziyyəti 2021-ci illə müqayisədə 1.75 dəfə artmışdır. 
    Müraciətlərə qanunla müəyyən edilmiş müddətlərdə
baxılmış və daxil olan müraciətlər cavablandırılmış, müra-
ciətlərin araşdırılması ilə əlaqədar muxtar respublikanın
dövlət və yerli özünüidarəetmə orqanlarına müvafiq sorğular
ünvanlanmış, ərizəçilərə hüquqları izah edilmişdir. 
II. Müvəkkilin preventiv mexanizm funksiyasının icrası:
    Muxtar respublikada “İşgəncə və digər qəddar, qeyri-
insani, yaxud ləyaqəti alçaldan rəftar və ya cəza əleyhinə”
Konvensiyanın Fakültativ Protokolunda nəzərdə tutulmuş
milli preventiv mexanizm funksiyalarının həyata keçirilməsi
istiqamətində Müvəkkil və onun Preventiv qrupu tərəfindən
2022-ci ildə saxlanılan şəxslərin öz iradəsi ilə tərk edə
bilmədiyi yerlərdə saxlanma şəraitinin, rəftar məsələlərinin
və sənədləşmənin monitorinqi məqsədilə başçəkmələr həyata
keçirilmişdir. 
    Əvvəllər başçəkmə sənədlərinə yalnız başçəkmənin həyata
keçirilməsinə dair protokol aid idisə, 2022-ci ildən etibarən
sənədlər zənginləşdirilmiş, iş materiallarına başçəkmənin ye-
kununa dair protokol, başçəkmənin həyata keçirilməsinə dair
fotoşəkillər, fərdi söhbətlərin aparılması üçün sorğu anketləri
və müvafiq müəssisələrdən əldə edilən sənədlərin surətləri
daxil edilmişdir. 
    2022-ci ildə Müvəkkil və onun Preventiv qrupu tərəfindən
preventiv mexanizm yurisdiksiyasının şamil olunduğu orqanlar
üzrə 32 müəssisədə mütəmadi olaraq və əvvəlcədən xəbərdarlıq
edilmədən 131 plan üzrə, 33 plandankənar olmaqla, ümu-
milikdə, 164 başçəkmə həyata keçirilmiş, 434 nəfər şəxslə
ümumi, 159 nəfər şəxslə isə fərdi və konfidensial şəraitdə
söhbət aparılmış, başçəkmələr zamanı daxil olmuş 5 şikayətə
baxılmışdır.
    Ədliyyə Nazirliyinin Penitensiar Xidmətinin müəssisələrinə
36, Daxili İşlər Nazirliyinin tabeliyində olan müəssisələrə
92, Əlahiddə Ümumqoşun Ordunun hərbi hissələrinə 9,
Təhsil Nazirliyinin müəssisələrinə 7, Səhiyyə Nazirliyinin
müəssisələrinə 9, Əmək və Əhalinin Sosial Müdafiəsi Nazir-
liyinin müəssisələrinə 6 və Naxçıvan Regional Miqrasiya
Baş İdarəsinin müəssisəsinə 5 başçəkmə həyata keçirilmişdir.
Bu isə ötən illərlə müqayisədə həyata keçirilən başçəkmələrin
sayına görə ən yüksək göstəricidir.
    Həmçinin Preventiv mexanizmin rəhbəri kimi Müvəkkil
Şahbuz şəhərində yerləşən Ahıllar Evində olmuş, orada olan
şəxslərlə fərdi və konfidensial söhbət aparmış, müəssisə
rəhbəri və əməkdaşlarına hüquqi məsləhətlər və tövsiyələr
vermişdir.
    Başçəkmələr zamanı Müvəkkilin icraatına yazılı və şifahi
formada müraciətlər daxil olmuş, müraciət edənlərə operativ
şəkildə hüquqları izah olunmuş, araşdırma tələb edən müra-
ciətlər baxılmaq üçün icraata qəbul olunmuş, qanunvericiliyin
tələbləri çərçivəsində araşdırmalar aparılmış və nəticəsi
barədə müraciət edənlərə yazılı məlumatlar verilmişdir. 
    Bu və ya digər müəssisələrə başçəkmələr zamanı saxlanma
şəraiti, işçi heyətin rəftarı, qida rasionu, qidanın keyfiyyəti,
tibbi xidmətin vəziyyəti, onların asudə vaxtının təşkili kimi
məsələlər xüsusi diqqət mərkəzində saxlanılmış, saxlanılan
şəxslərlə görüşlər keçirilmiş, onlarla ümumi və fərdi söhbətlər
aparılaraq hüquq və vəzifələri izah edilmişdir. 
    Həyata keçirilmiş başçəkmələr zamanı bəzi müəssisələrdə
saxlanma şəraitinin beynəlxalq və milli qanunvericiliyin
tələblərinə uyğun olmadığı, bu sahədə bir sıra nöqsan və
çatışmazlıqların olduğu müəyyən edilmiş, qanunvericiliyin
tələblərinə əməl olunmaqla bu nöqsanların aradan qaldırılması
üçün aidiyyəti dövlət orqanlarına təklif və tövsiyələr  ve-
rilmişdir.
    Başçəkmələr zamanı işıqlandırma, havalandırma, sanitariya
şəraiti, masa və oturacaqlar, fərdi çarpayı və yataq ləvazi-
matları ilə təchizat məsələləri, habelə əvvəlki başçəkmələr
zamanı aşkar edilmiş nöqsanların aradan qaldırılması isti-
qamətində verilmiş təklif və tövsiyələrin icrası vəziyyəti
araşdırılmışdır.
    2022-ci il ərzində Müvəkkilin Preventiv qrupu tərəfindən
Naxçıvan Muxtar Respublikası Daxili İşlər Nazirliyinin ta-
beliyində olan Müvəqqəti Saxlama Yerinə, polis idarə, şöbə
və bölmələrinə həyata keçirilmiş başçəkmələr zamanı kame-
ralarda sanitariya-gigiyena qaydalarına əməl olunmamasının
cəzanın ləyaqətli şəkildə çəkilməsinə maneə olduğu, bəzi
müəssisələrin müvəqqəti saxlama yerlərində şəraitin uzun-
müddətli saxlanılma (24 saatdan artıq) üçün əlverişli olmadığı,
həmçinin bəzi polis şöbələrində “Görüş otağı”nın olmadığı
müşahidə edilmiş və qeyd olunan halların aradan qaldırılması
müəssisə rəhbərliyinə tövsiyə olunmuşdur.
    Verilmiş tövsiyələrdən sonra Naxçıvan Muxtar Respublikası
Daxili İşlər Nazirliyinin Şərur, Ordubad rayon polis idarə və
şöbələrinin müvəqqəti saxlama yerlərində təmir və yenidən-
qurma işlərinin davam etdirildiyi, Kəngərli və Sədərək rayon
polis şöbələrində “Görüş otağı”nın yaradıldığı, Naxçıvan
Hava Nəqliyyatında Polis Şöbəsində müvəqqəti saxlama ka-
merasında olan dəmir seyf qapı həm kameranın içərisini mü-
şahidə etmək, həm də havalandırmaq üçün kəsilərək dəmir
barmaqlıqları olan dördbucaq şəkilli gözlüklə təchiz olunduğu,
“Görüş otağı”nın yaradıldığı və zəruri avadanlıqlarla təchiz
olunduğu müəyyən olunmuşdur.
    2022-ci il ərzində Müvəkkilin Preventiv qrupu tərəfindən
Naxçıvan Muxtar Respublikası Təhsil Nazirliyinin tabeliyində

olan Ordubad şəhər tam orta internat məktəbinə həyata keçi-
rilmiş başçəkmələr zamanı məktəbdə tərbiyə olunan uşaqların
və yeniyetmələrin geyim, ayaqqabı, şəxsi gigiyena əşyaları,
yumşaq inventar, dərslik, tədris ləvazimatları və digər zəruri
avadanlıqlarla təmin olunması məsələləri araşdırılmış və
uşaqların qanunvericiliyin tələblərinə uyğun geyim, ayaqqabı
və yumşaq inventarlarla təmin olunmadığı müşahidə olunmuş,
aidiyyəti dövlət orqanına qeyd olunan halın aradan qaldırılması
üçün müvafiq tədbirlərin görülməsi tövsiyə olunmuşdur.
    2022-ci il ərzində Müvəkkilin Preventiv qrupu tərəfindən
Naxçıvan Muxtar Respublikası Ədliyyə Nazirliyinin Penitensiar
Xidmətinin tabeliyində olan müəssisələrə həyata keçirilmiş
başçəkmələr zamanı bəzi müəssisələrin saxlama kameralarında
sanitariya-gigiyena qaydalarına əməl olunmamasının cəzanın
ləyaqətli şəkildə çəkilməsinə maneə olduğu, saxlanılan
şəxslərə və məhkumlara göstərilən tibbi və psixoloji yardımla
bağlı çatışmazlıqların olduğu müşahidə edilmiş, müəssisə
rəhbərliyinə müvafiq tədbirlərin görülməsi, xüsusilə həkim
sayının artırılması, ixtisaslaşmış psixoloqların cəlb edilməsi
tövsiyə olunmuşdur.
III. Həssas qrupların hüquqlarının təmini işinin təşkili:
    2022-ci ildə əhalinin həssas qruplarının, xüsusilə şəhid
ailələri və müharibə veteranlarının, əlillərin, qadınların, uşaq-
ların, ahılların, məhkum və saxlanılan şəxslərin hüquqlarının
təmin edilməsi diqqətdə saxlanılmışdır. 
    Müvəkkilin icraatında əhalinin həssas qruplarının hüquq-
larının müdafiəsi ilə bağlı 19 müraciət olmuş, müraciətlər
qanunamüvafiq araşdırılmış, 11 faiz müraciətdə hüquqlar
bərpa olunaraq pozuntu aradan qaldırılmış, digər müraciətlərdə
isə hüquq pozuntusu aşkar edilməmişdir.
    Qeyd etmək lazımdır ki, azadlıqdan məhrum edilmiş şəxs-
lərin hüquqlarının müdafiəsi və pozulmuş hüquqlarının bərpası
məqsədilə Müvəkkil və onun Preventiv qrupu tərəfindən cə-
zaçəkmə müəssisələrində mütəmadi olaraq hüquqi maarif-
ləndirmə tədbirləri və başçəkmələr həyata keçirilmiş, onların
saxlanma şəraiti və onlarla rəftar məsələləri araşdırılmışdır.
    Şikayətçi C. Müvəkkilə müraciət edərək, İstintaq Təcrid-
xanasında saxlanılan oğlu ilə görüş hüququnun təmin olunması
üçün dövlət orqanına müraciət etdiyini, lakin müraciətinin
nəticəsiz qaldığını bildirərək ona müvafiq köməklik göstəril-
məsini xahiş etmişdir. Şikayət dərhal araşdırılmış, Müvəkkilin
müdaxiləsindən sonra şikayətçinin oğlu ilə görüş hüququ
təmin edilmişdir.
    2022-ci ildə Müvəkkil tərəfindən əhalinin həssas kateqo-
riyasının hüquqlarının müdafiəsinə fərdi yanaşılmış, onların
hüquqları ilə bağlı Müvəkkilə ünvanlanmış müraciətlər araş-
dırılmış və bu istiqamətdə müvafiq tədbirlər görülmüş, onların
hüquqi maarifləndirilməsi ilə bağlı mediada hüquqi təbliğat
işi həyata keçirilmiş, hüquqların təmin edilməsi vəziyyətinin
monitorinqi aparılmış, başçəkmələr zamanı onlar fərdi qaydada
qəbul edilərək müraciətləri dinlənilmiş, hüquqi məsləhətlər
verilmiş və müvafiq köməklik göstərilmişdir.

IV. Dövlət orqanları ilə qarşılıqlı əməkdaşlıq, hüquqi
maarifləndirmə işinin təşkili:

    2022-ci ildə Müvəkkil təsisatı tərəfindən əhalinin müxtəlif
kateqoriyalarının hüquqi maarifləndirilməsinə xüsusi diqqət
göstərilmiş, Müvəkkilin təşkilatçılığı və dövlət orqanlarının,
qeyri-hökumət təşkilatlarının, o cümlədən media nümayən-
dələrinin iştirakı ilə insan hüquqlarının müxtəlif istiqamətlərinə
dair maarifləndirici tədbirlər həyata keçirilmişdir.
    Müvəkkil tərəfindən müxtəlif sosial qruplara ünvanlanmış
və insan hüquqlarının müxtəlif istiqamətləri üzrə, ümumi-
likdə, 69 müəssisədə 88 plan üzrə, 15 plandankənar ol-
maqla, 103 tədbir (tədbir, görüş, bilik yarışı, aksiya və
sair) həyata keçirilmiş və bu tədbirlərdə 2198 nəfər iştirak
etmişdir.
    Belə ki, “Naxçıvan” Əlahiddə Sərhəd Diviziyasının müəs-
sisələrində 22, Daxili İşlər Nazirliyinin müəssisələrində 20,
Ədliyyə Nazirliyinin müəssisələrində 18, Səhiyyə Nazirliyinin
müəssisələrində 14, Əlahiddə Ümumqoşun Ordunun müəs-
sisələrində 14, Təhsil Nazirliyinin müəssisələrində 3, Əmək
və Əhalinin Sosial Müdafiəsi Nazirliyinin müəssisələrində
2, Naxçıvan Şəhər Gənclər Mərkəzində 2, Naxçıvan Regional
Miqrasiya Baş İdarəsində 1, Müvəkkil aparatında 1 tədbir
həyata keçirilmişdir.
    2022-ci ildə hərbi qulluqçuların hüquqlarının müdafiəsi
və bu sahədə hüquqi maarifləndirmə diqqət mərkəzində
olmuş, Əlahiddə Ümumqoşun Ordu və “Naxçıvan” Əlahiddə
Sərhəd Diviziyası ilə birgə hazırlanmış Tədbirlər Planına
uyğun olaraq muxtar respublika ərazisindəki hərbi hissə və
birləşmələrdə müxtəlif tədbirlər keçirilmişdir. Müvəkkil tə-
rəfindən muxtar respublikadakı hərbi hissə və birləşmələrdə
aparılmış monitorinqlər zamanı şəxsi heyətin yaşayış şəraiti,
ərzaq və əşya təminatının vəziyyəti, asudə vaxtın səmərəli
keçirilməsi və digər məsələlər araşdırılmışdır. Bundan başqa,
2022-ci ildə Preventiv qrup Əlahiddə Ümumqoşun Ordunun
ön xətdəki postlarında olmuş, ərzaq anbarlarına və hərbi sirr
təşkil etməyən digər obyektlərə baxış keçirmiş, şəxsi heyətlə
fərdi və ümumi söhbətlər aparmışdır.
    2022-ci il ərzində uşaq hüquqlarının müdafiəsi ilə bağlı
Müvəkkilə ünvanlanmış müraciətlər araşdırılmış, uşaq hü-
quqlarının təmini vəziyyəti, saxlanma müəssisələrində rəftar
və şərait öyrənilmiş, bu istiqamətdə Müvəkkil təsisatı tərəfindən
müəssisələrin əməkdaşları arasında hüquqi maarifləndirici
söhbətlər aparılmış, 1 iyun – Uşaqları Beynəlxalq Müdafiə
Günü və 20 noyabr – Ümumdünya Uşaqlar Günü münasibətilə
müxtəlif tədbirlər və interaktiv dərs keçilmiş, radio verilişləri
hazırlanmış, kütləvi informasiya vasitələrində müxtəlif hüquqi
maarifləndirici yazılar və məqalələr işıqlandırılmışdır.

Naxçıvan Muxtar Respublikasının İnsan Hüquqları üzrə Müvəkkilinin (Ombudsmanın) 
2022-ci il üzrə məruzəsi

Ardı 7-ci səhifədə



    Hesabat dövründə müharibə veteranları və şəhid ailələrinin
hüquqlarının müdafiəsi Müvəkkil tərəfindən diqqət mərkəzində
saxlanılmış, onlar tərəfindən ünvanlanan müraciətlər araşdı-
rılmış, hüquqlarının təmini və daha səmərəli müdafiəsi məq-
sədilə Müvəkkil aparatında “Şəhid ailələrinin və müharibə
veteranlarının hüquqlarının müdafiəsi üzrə baş məsləhətçi”
ştatı yaradılmış, bu istiqamətdə müxtəlif tədbirlər və görüşlər
həyata keçirilmişdir. Belə ki, Zəfər Günü ilə əlaqədar Müvəkkil
və Naxçıvan Şəhər İcra Hakimiyyətinin birgə təşkilatçılığı
ilə muxtar respublikada şəhid ailələri və müharibə veteranlarının
hüquqlarının qorunması ilə məşğul olan dövlət orqanlarının
vəzifəli şəxslərinin və qeyri-hökumət təşkilatının nümayən-
dəsinin iştirakı ilə Müvəkkil təsisatında diskussiya və hesabat
xarakterli dəyirmi masa keçirilmişdir. 
    2022-ci ildə Müvəkkil məhkumların hüquqlarının mü-
dafiəsi və pozulmuş hüquqlarının bərpası istiqamətində fəa-
liyyətini davam etdirmiş, Ədliyyə Nazirliyi ilə hazırlanmış
birgə Tədbirlər Planına uyğun olaraq cəzaçəkmə müəssisə-
lərində insan hüquqlarının müxtəlif istiqamətləri üzrə
müvafiq tədbirlər keçirilmiş, məhkumlar və müəssisə əmək-
daşları arasında məhkumların hüquqlarının daha səmərəli
müdafiəsinin təmin olunması, qanunlara hörmət ruhunun
aşılanması üzrə maarif ləndirici söhbətlər aparılmış, hüquq
və vəzifələri izah olunmuşdur.
    Əlavə olaraq qeyd etmək lazımdır ki, muxtar respublikada
əhalinin sağlamlığının qorunması və sağlamlıq hüququnun
müdafiəsi ilə bağlı Müvəkkil və Naxçıvan Muxtar Respublikası
Səhiyyə Nazirliyinin birgə təsdiq etdiyi Tədbirlər Planına
uyğun mütəmadi olaraq səhiyyə müəssisələrində maarifləndirici
tədbirlər həyata keçirilmişdir. Bunun davamı olaraq Müvəkkil
və Səhiyyə Nazirliyinin birgə təşkilatçılığı ilə Gigiyena və
Epidemiologiya Mərkəzində “Əhalinin sağlamlığının qorun-
masının hüquqi aspektləri” mövzusunda tədbir keçirilmişdir.
    2022-ci il ərzində Müvəkkil tərəfindən milli və beynəlxalq
əhəmiyyətli günlərin qeyd olunması ilə əlaqədar 13 tədbir
keçirilmişdir. 
    10 dekabr – Beynəlxalq İnsan Hüquqları Günü münasibətilə
Müvəkkil və Naxçıvan Muxtar Respublikası Ali Məhkəməsinin
birgə təşkilatçılığı, Naxçıvan Muxtar Respublikası Vəkillər
Kollegiyası  və Naxçıvan Mediasiya Təşkilatının iştirakı ilə
muxtar respublika sakinləri üçün ödənişsiz hüquqi yardım

aksiyası həyata keçirilmiş, aksiya zamanı 45 sakinə müvafiq
hüquqi yardım göstərilmişdir.
    Həmçinin Müvəkkilin təşəbbüsü ilə “Məhkəmə qərarlarının
icrası” adlı buklet hazırlanaraq əhaliyə paylanılmışdır.

V. İnformasiya hüququnun təmini:
    Müvəkkilin təşkilatçılığı ilə informasiya sahəsində hüquq
və azadlıqların təmin edilməsi məqsədilə Babək və Sədərək
rayon icra hakimiyyətlərində, “N” sərhəd zastavasında,
Kəngərli Rayon Polis Şöbəsində, Şərur Rayon Polis İdarəsində
tədbirlər keçirilmiş, informasiya sahibi olan dövlət orqanlarının,
yerli özünüidarə orqanlarının və vəzifəli şəxslərin “İnformasiya
əldə etmək haqqında” Azərbaycan Respublikası Qanununun
tələblərindən irəli gələn vəzifələri yerinə yetirməsinə nəzarətin
həyata keçirilməsi, informasiya əldə etmək hüququnun po-
zulması ilə əlaqədar daxil olan müraciətlərə baxılması və ca-
vablandırılması barədə iştirakçılara məlumat verilmişdir. 
    Ümumilikdə, informasiya sahəsində hüquq və azadlıqların
təmin edilməsi məqsədilə keçirilmiş tədbirlərdə 221 nəfər
iştirak etmişdir.
    Müvəkkil informasiya əldə etmək hüququnun pozulmasına
dair inzibati xətalar haqqında işlər üzrə protokol tərtib etmək
hüququna malikdir. 2022-ci il ərzində Müvəkkilin ünvanına
informasiya əldə etmək hüququnun pozulmasına dair şikayət
daxil olmadığından protokol tərtib edilməmişdir.

VI. Beynəlxalq əməkdaşlıq:
    Hesabat dövründə Müvəkkil insan hüquq və azadlıqlarının
müdafiəsi, hüquqi, elmi-analitik, informasiya və metodiki
məsələlər üzrə öz fəaliyyətini Azərbaycan Respublikasının
İnsan Hüquqları üzrə Müvəkkili (Ombudsman) ilə əlaqə-
ləndirmiş, “Biznes və insan hüquqları sahəsində ombuds-
manların və milli insan hüquqları təsisatlarının rolu” möv-
zusunda Bakı şəhərində keçirilmiş Ombudsmanların və
Milli İnsan Hüquqları Təsisatlarının Beynəlxalq Konfransında,
həmçinin Ağdam və Tərtər şəhərlərinə səfərlərdə iştirak et-
mişdir.  

VII. Müvəkkilin media sahəsində fəaliyyəti:
    2022-ci ildə Müvəkkil tərəfindən informasiya və ictima-
iyyətlə əlaqələrin təşkili, mediada insan hüquqlarının təbliği
və hüquqi maarifləndirmə ilə bağlı mütəmadi tədbirlər həyata
keçirilmişdir.
    Müvəkkilin rəsmi internet səhifəsinin informasiya yükü

daha da artırılmış, Müvəkkilin insan hüquqları sahəsində
fəaliyyətinin işıqlandırılması, informasiyaların mütəmadi
olaraq yenilənməsi, elektron kitabxana bazasının davamlı
zənginləşdirilməsi və elektron müraciət səhifəsinin fəaliyyəti
daim diqqət mərkəzində saxlanılmışdır. 
     Müvəkkil ilə media subyektləri arasında mövcud əlaqələr
daha da genişləndirilmiş, təsisatın fəaliyyəti ilə bağlı mediada
270, Müvəkkilin rəsmi internet və “Facebook” səhifəsində 406,
ümumilikdə isə 676 informasiya materialı işıqlandırılmışdır.

TƏKLİFLƏR
    Müvəkkil insan hüquq və azadlıqlarının daha səmərəli
təmin olunması və etibarlı müdafiəsi məqsədilə Daxili İşlər
Nazirliyinin rayon-şəhər polis idarə və şöbələrinin müvəqqəti
saxlama yerlərinin bərpa-təmir işlərinin aparılaraq müasir
standartlara uyğun yenidən qurulmasını, 
    – cəzaçəkmə müəssisəsinin müvafiq ixtisaslı həkimlərlə
təmin edilməsini, peşəkar və ixtisaslaşmış psixoloqların cəlb
edilməsini və psixoloji işin gücləndirilməsini; 
    – məhkumların ailə üzvləri və yaxınları ilə ünsiyyətinin
təşkil edilməsinin onların islah prosesinə müsbət təsir edən
amil olduğunu nəzərə alaraq məhkum edilmiş şəxslərin,
müddəti on beş dəqiqə olmaqla telefonla danışmaq hüququ
ilə yanaşı, videogörüş keçirmək hüququna şəraitin yaradıl-
masını;
    – dövlət müəssisələrində yaşayan uşaqların, ahılların asudə
vaxtlarının səmərəli təşkili istiqamətində təbirlərin genişlən-
dirilməsini;
    – çətin həyat şəraitində olan, o cümlədən məişət zorakılı-
ğından zərərçəkmiş şəxslərin, xüsusən qadın və uşaqların
təhlükəsizliyinin və müdafiəsinin xüsusi təlim keçmiş mütə-
xəssislərin köməyi ilə təmin edilməsi məqsədilə yardım mər-
kəzlərinin, sığınacaq evlərinin, psixoloji dəstək mərkəzlərinin
yaradılmasını;
    – informasiya sahibi olan dövlət və yerli özünüidarə or-
qanlarında informasiya məsələləri üzrə xidmətlərin göstərilməsi
məqsədilə vəzifəli şəxslərin müəyyən edilməsini, o cümlədən
rəsmi internet səhifələrində “informasiya sorğusu” bölməsinin
yaradılmasını;
    – insan hüquqlarının müdafiəsinin daha səmərəli və
operativ təmin edilməsi məqsədilə Müvəkkil təsisatında
“Çağrı mərkəzi” xidmətinin təşkil edilməsini təklif edir.

    Naxçıvan Muxtar Respublikası Ali Məclisinin növbə-
dənkənar sessiyasının gedişi və qəbul olunan yeniliklər jur-
nalistlərin maraq dairəsində olub. 
     Naxçıvan Muxtar Respublikasının əmək və əhalinin sosial
müdafiəsi naziri Ceyhun Cəlilov jurnalistlərə müsahibəsində
sosial müdafiə sahəsində hə-
yata keçirilən layihələr və
qarşıda duran işlər barədə
danışdı: – Naxçıvan Muxtar
Respublikası Ali Məclisinin
növbədənkənar sessiyasında
bir sıra qanunvericilik də-
yişiklikləri oldu. Onlardan
da gündəlikdə olan iki məsələ – həm Dövlət Sosial Müdafiə
Fondunun cari il üçün büdcəsinin, həm də İşsizlikdən sığorta
fondunun büdcəsinin dəyişdirilməsi ilə əlaqədardır. Əsas
zərurət, şübhəsiz ki, təkmilləşdirmə işləri, struktur dəyişikliyi
və nəzərdə tutulan tədbirlərlə əlaqədardır. Xüsusilə İşsizlikdən
sığorta fondunun çox böyük ölçüdə aktiv məşğulluq tədbirlərini
maliyyələşdirməsi zərurətindən irəli gələrək qanun layihəsinə
dəyişiklik təklif etdik, bu da sessiyada müzakirə olunandan
sonra öz təsdiqini tapdı. Əsas prioritet istiqamətimiz builki
Naxçıvan Muxtar Respublikasının sakinlərinə aktiv məşğulluq
tədbirləri çərçivəsində həm məşğulluğun artırılması, həm özü-
nüməşğulluq proqramı çərçivəsində yeni aktivlərin verilməsi,
həm də haqqıödənilən ictimai işlər çərçivəsində yeni iş im-
kanlarının yaradılması və ən əsası muxtar respublikada ilk
dəfə əməkhaqqının birgə maliyyələşdirilməsi layihəsinin artıq
icrasına başlamaqdır. Bu layihə nədən ibarətdir? Şübhəsiz ki,
bu layihədə həm işəgötürənlər, həm də işsiz şəxslər maraqlıdır.
Çünki dövlətin burada qoyduğu konkret qanunlarla tənzimlənən
proses ondan ibarətdir ki, sahibkarın götürdüyü işçilərin yarısını
dövlət İşsizlikdən sığorta fondunun ayırdığı vəsaitlər çərçivəsində
həyata keçirir. Kvotalar var, şübhəsiz ki, qanunun tələb etdiyi
şərtlər qorunacaqdır, ancaq artıq bizə sahibkarlardan da müra-
ciətlər vardır. Və dövlətin burada əsas mövqeyi vətəndaşın
hüququnun qorunması, onun dayanıqlı məşğulluğunun təmin
edilməsindən ibarətdir. İlkin mərhələdə biz builki qanunda
nəzərdə tutulan dəyişiklik həcmində və pilot kimi bu layihəni

həyata keçirəcəyik. Amma növbəti ildə bizim böyük həcmdə
proqramımız vardır. Və növbəti ildən çox geniş həcmdə əmək-
haqqının birgə maliyyələşdirilməsi layihəsinin tətbiqini həyata
keçirəcəyik. 
    Ceyhun Cəlilov qeyd etdi ki, hazırda ilin əvvəlindən bəri
bütün istiqamətlərdə quruculuq, birinci növbədə, normativ
bazanın quruculuğu aparılır. Bugünkü gündə 1500-dən artıq
şəxs özünüməşğulluq proqramında qeydiyyata alınıb. Biz
onların hamısına bu il o proqram çərçivəsində aktiv vermək
istəyirik. Ancaq burada məsələ statistikanın şişirdilməsindən
daha çox effektiv nəticələrə nail olmaqdır. Biz Kənd Təsər-
rüfatı, İqtisadiyyat nazirliklərinə, Turizm Departamentinə
və digər təşkilatlara müraciətlər göndərmişik ki, vətəndaşların
öz kiçik bizneslərini qurması üçün, ilk növbədə, onlar daha
effektiv aktivlər müəyyən etsinlər. Yəni deyim ki, özünü-
məşğulluqdan iribuynuzlu heyvanlar da, müxtəlif istehsal
alətləri də vermək mümkündür. Müvafiq dövlət orqanları
bizə tövsiyələr versinlər ki, hansı aktivlər daha səmərəli
olar. Əhali onlardan hansıları ilə ilkin bizneslərini qura
bilər. Biz ümid edirik ki, yaxın 5-10 ildən sonra hansısa bir
iri sahibkarlıq subyekti deyəcək ki, 5 il, 10 il əvvəl məşğulluq
tədbirləri çərçivəsində mənə verilən aktivi böyütmüşəm və
kifayət qədər iri biznesə çevirmişəm. Məqsədimiz budur.
Ona görə düzgün aktivləri seçməliyik. Yəni hansı biznes
zərfinə biz investisiya qoymaq istəyirik, onu düzgün seç-
məliyik. Və düzgün insanları müəyyən etməliyik ki, həmin
insanların o istiqamətlər üzrə bacarıqları olsun. Biz də
həmin bacarıqları təkmilləşdiririk. Hazırda bu istiqamətdə
quruculuq gedir. Hədəfimiz ondan ibarətdir ki, bu il 1500
nəfərə aktiv verək. Haqqıödənilən ictimai işlərə biz 1000
nəfərdən artıq işçi cəlb etməyə çalışırıq. Əməkhaqqının
birgə maliyyələşdirilməsində builki rəqəmimiz, təqribən,
50 nəfərdir. Çünki bu, pilot olacaqdır. Amma gələn il
dəfələrlə bunun artırılması nəzərdə tutulur. İlk dəfə Naxçıvanda
vətəndaşlara ötən aydan etibarən işsizlikdən sığorta vəsaiti
ödənməyə başlanılıb. 17 nəfərə artıq sığorta vəsaiti ödənilir.
İş yerindən ixtisara düşən və qanunla müəyyən olunmuş
digər hallarda işçiyə, işini itirmiş şəxsə sığorta verilməlidir.
Naxçıvanda ilk dəfə artıq ötən aydan biz verdik. Qanun la-

yihəsində maddələrdən biri də həmin sığorta vəsaitinin artı-
rılması idi. Çünki az rəqəm nəzərdə tutulmuşdur. Növbəti
ildən artıq bütün vətəndaşların, hər kəsin hüququ təmin olu-
nacaq. Burada bir məsələ də vardır ki, insanlar bu hüquqları
barədə məlumatsızdırlar. Maarifləndirmə nəticəsində onlar
öz hüquqlarını biləcək, işini itirən şəxslər artıq işsizlikdən
sığorta vəsaitini qanunun müəyyən etdiyi şərtlər çərçivəsində
əldə edəcəklər. 
    Naxçıvan Muxtar Respublikası Ali Məclisinin deputatı
Aidə Cəlilzadə: – Naxçıvan Muxtar Respublikası Ali Məclisinin
növbədənkənar sessiyasının
gedişində  Naxçıvan Muxtar
Respublikası qanunvericili-
yinin Azərbaycan Respub-
likası qanunvericiliyi ilə tə-
zad təşkil edən və yaxud
əlavəyə ehtiyacı olan qa-
nunlara yeniliklər əlavə edildi və Naxçıvan Muxtar Respublikası
Ali Məclisinin Daxili Nizamnaməsi ilə, hesabatlarla bağlı
müzakirələr keçirildi, deputatların sualları cavablandırıldı.
Digər mühüm məsələ o idi ki, komitələrin yeni tərkibdə həm
say olaraq, həm də komitə tərkiblərində say olaraq yeni dəyi-
şikliklər edildi. Belə ki, əvvəl Ali Məclisin nəzdində 6 komitə
fəaliyyət göstərirdisə, yeni dəyişikliyə əsasən hüquq, iqtisadi,
sosial və humanitar siyasət komitələri olmaqla hər komitə
minimum 10 deputatdan ibarət olmaqla, 4 komitəyə endirildi.
Deputatların etik davranış kodeksinin qanunvericiliyə uyğun
müəyyənləşdirilməsi baxımından da qanunvericilikdə yeni-
liklərin qəbul edilməsi və müzakirəyə çıxarılması məsələlərinə
toxunuldu. Yekunda isə Ali Məclis sədrinin birinci müavini
tərəfindən ölkəmizdə baş verən mövcud siyasi proseslərə
münasibət  bildirildi. Laçın yolunun bağlanması və Ermənistanın
növbəti təxribatları ilə bağlı müraciəti qəbul olundu və istər
qanuni, istərsə də ictimai, humanitar səviyyədə  ölkə siyasətinə
dəstək olmaq məqsədilə bütün muxtar respublika ictimaiyyətinə
aktiv fəaliyyətə keçməklə bağlı çağırış edildi. Mahiyyət
etibarilə növbədənkənar sessiyanı məhsuldar hesab edirik və
bütün deputatlara fəaliyyətlərində uğurlar arzu edirik. 

- Ceyhun MƏMMƏDOV

Naxçıvan Muxtar Respublikası Ali Məclisinin növbədənkənar sessiyası 
Azərbaycan Respublikası qanunvericiliyinə uyğun mühüm yeniliklərin tətbiqi ilə yaddaqalan oldu

    Naxçıvan Muxtar Respublikası Dövlət
Sosial Müdafiə Fondu publik hüquqi
şəxsin direktoru Rasim Bağırov vəzifədən
azad edilib.
   2 ildir, bu vəzifədə çalışan Rasim Ba-

ğırov öz ərizəsi əsasında işdən çıxarılıb.
Qeyd edək ki, “Naxçıvan Muxtar Res-
publikası Dövlət Sosial Müdafiə Fondu”
publik hüquqi şəxsin Əmək və Əhalinin
Sosial Müdafiəsi Nazirliyinin tabeliyinə
verilməsi barədə cari ilin mart ayında
Naxçıvan Muxtar Respublikası Ali Məclisi
sədrinin birinci müavini Azər Zeynalov
fərman imzalamışdır.

Xəbərlər şöbəsi

Dövlət Sosial Müdafiə Fondunun direktoru 
vəzifədən azad edilib

    Naxçıvan Muxtar Respublika Xəstəxanasında
İcbari Tibbi Sığorta üzrə Dövlət Agentliyi və
Səhiyyə Nazirliyinin birgə təşkilatçılığı ilə
tədbir keçirilmişdir. Tədbirdə Naxçıvan Muxtar
Respublikasının İcbari Tibbi Sığorta üzrə Dövlət
Agentliyinin İdarə Heyətinin sədri Elnur İbra-
himov, Naxçıvan Muxtar Respublikası Səhiyyə
Nazirliyinin aparat rəhbəri Vüsal Məmmədov
və “Naxçıvan Muxtar Respublika Xəstəxanası”
publik hüquqi şəxs direktoru Fehruz Zehirov
çıxış etmiş və tədbirin keçirilməsinin əhəmiy-
yətindən və məqsədlərindən danışılmışdır. 
    Tədbir iştirakçılarına məlumat verilmişdir
ki, icbari tibbi sığortanın tətbiqində iştirak
edən tibb müəssisələrində “Səhiyyə informasiya
idarəetmə sistemi” qurulmuş və sığortaolu-
nanlara göstərilən  tibbi xidmətlərə dair hesa-

batlılıq proqram tə-
minatı üzərində apa-
rılmaqdadır. Bu sis-
temin təkmilləşdiri-
lərək tam mərkəzləş-
dirilmiş qaydada hə-
yata keçirilməsi, sis-
temdə olan boşluqlar,
yaranmış bir sıra nöqsanlar, yeni modulların
yaradılması və bir sıra dəyişikliklərin edilməsi
müzakirə olunmuşdur. 
    İcbari Tibbi Sığorta üzrə Dövlət Agentliyinin
əməkdaşları hesabatlarda olan səhvlikləri ek-
randa göstərərək tələb olunan maliyyə vəsait-

lərinin buna görə azaldı-
laraq tibb müəssisəsinə
ödənildiyini onların nə-
zərinə çatdırmışdır. Xü-
susilə qeyd olunmuşdur
ki, icbari tibbi sığortanın
başlıca funksiyası və əsas
məqsədi tibb müəssisələ-

rinin düzgün hesabatlılığı və şəffaf maliyyə-
ləşmə mexanizminin yaradılmasından ibarətdir. 
    Tədbir diskussiya ətrafında davam etdirilmiş,
həkimlərin sualları cavablandırılmışdır. 

Naxçıvan Muxtar Respublikası
Səhiyyə Nazirliyinin mətbuat xidməti

Hesabatlılığın formalaşması və elektronlaşmanın tam təmin 
olunması ilə bağlı tədbir keçirilmişdir

    Bu gün böyük tarixə və zəngin ənənələrə
malik, milli ideologiyamızın, tarixi irsimizin,
mədəniyyətimizin, milli-mənəvi dəyərlərimizin
təbliğində misilsiz xidmətləri olan milli ki-
nomuzun yaranmasından 125 il ötür.
    Azərbaycan xalqının Ümummilli Lideri
Heydər Əliyevin “Azərbaycan Kinosu Gü-
nünün təsis edilməsi haqqında” 2000-ci il
18 dekabr tarixli Sərəncamına əsasən hər il
avqustun 2-si ölkəmizdə “Azərbaycan Kinosu
Günü” kimi qeyd olunur.
    125 illik çətin, mürəkkəb və şərəfli bir
yol keçən Azərbaycan kinosu xalqımızın ta-
rixini, milli-mənəvi dəyərlərini, insan və
onun cəmiyyətdəki mövqeyini ekranlara gə-
tirməklə bərabər, həm də dəyərləri qorumuş,
yaşatmışdır. Milli kino sənətimizə həmişə
yüksək dəyər verən Ümummilli Lider Heydər
Əliyev demişdir: “Azərbaycan xalqının bir
çox nəsilləri kino sənəti ilə tərbiyələnib, ki-
nonun təsiri altında formalaşıb, inkişaf
edib və mədəniyyətə qovuşubdur... Xalqımızın
inkişaf yolunda Azərbaycan kinosunun xid-
mətləri əvəzsizdir”.
    Azərbaycan kinosu hər zaman fərqliliyi,
milliliyi özündə birləşdirib. Hətta sovet reji-
mində belə filmlərimizdə bizə xas olan də-
yərlərimiz böyük ustalıqla verilib. Azərbaycan
professional kino sənətinin tarixi 1898-ci il
avqustun 2-dən başlayır. Həmin dövrdəki
ilk filmlər fotoqraf və nasir Aleksandr Mişon
tərəfindən çəkilmiş “Bibiheybətdə neft fontanı
yanğını”, “Əlahəzrət Buxara əmrinin yola
salma mərasimi”, “Qafqaz rəqsi” xronika
süjetli sənədli filmlərdən  və bir bədii kinosüjet
“İlişdin”dən ibarət idi. 
    Təqribən, bir əsr bundan əvvəl Azərbay-
canda yazıçı İbrahim bəy Musabəyovun janr
etibarilə melodram povesti “Neft və milyonlar
səltənətində” əsəri əsasında rejissor Boris
Svetlov tərəfindən dövrün xarakterik hadi-
sələrini ekrana gətirən ilk tammetrajlı film
çəkildi. Film XX əsrin əvvəllərində neft Ba-
kısının həyatını, Azərbaycan milyonçularının
məişətini, bir parça çörək üçün neft mədən-
lərində ən ağır şəraitdə işləyən fəhlələrin
həyatını ekranda əks etdirmiş, təkcə Bakıda
deyil, Qafqazın bir çox şəhərlərində də nü-
mayiş etdirilmişdir.
    1935-ci ildə “Mavi dənizin sahilində”
bədii filmi ilə Azərbaycan kinematoqrafiya-
sında səsli kinofilmin əsası qoyuldu. 1936-cı
ildə isə görkəmli yazıçımız Y.V.Çəmənzə-
minlinin tərcüməsi əsasında sovet kinosunun
qızıl fonduna daxil olan və dünyada tanınan
“Çapayev” filminin Azərbaycan dilində səs-
ləndirilməsi ilə ölkəmizdə dublyajın əsası
qoyuldu. Həmyerlimiz, kino tariximizdə,
həmçinin Şərqdə ilk peşəkar kinorejissor
qadın kimi tanınan Qəmər Salamzadənin
1937-ci ildə Bakı kinostudiyasında çəkdiyi
“Dəcəl dəstə” uşaq filmi sonrakı illərdə yeni
uşaq kinosu əsərlərinin yaranmasında uğurlu
rol oynadı. Əsası hələ 1898-ci ildə qoyulmuş
Azərbaycan kino sənətinin görkəmli nüma-
yəndələri tərəfindən 1898-1937-ci illər ərzində
ölkəmizdə istehsal olunmuş “Neft və milyonlar
səltənətində”, “Qız qalası”, “Bismillah”, “Gilan
qızı”, “Hacı Qara”, “Vulkan üzərində ev”,
“Sevil”, “Lətif”, “İsmət”, “Məhəbbət oyunu”,
“Almaz”, “Dəcəl dəstə” və başqa filmlərimizdə
kinematoqrafik nəql formaları inkişaf etdirilib
cilalanmış, mükəmməl, qiymətli irs kimi son-
rakı nəsillərə ötürülmüşdür.
    1945-ci ildə yaradılan və ekran sənətimizin
qızıl fonduna daxil olan “Arşın mal alan”

filmi kinomuzdakı yeni keyfiyyət dəyişikli-
yinin xəbərçisi, eyni zamanda milli ruhu
özündə qoruyub yaşadan filmlərin bünövrə
daşı olmuş, SSRİ dövründə ilk Dövlət Mü-
kafatına layiq görülən ekran əsəri kimi tarixə
yazılmışdır.

     1956-cı ildə kinomuzda daha bir keyfiyyət
dəyişikliyi baş verir. Bu gün də sevilə-sevilə
baxılan ilk rəngli film –“O olmasın, bu olsun”
bədii filmi ekranlaşdırılır. Bu kinokomediya
40-dan çox ölkədə, o cümlədən Türkiyə, İran,
Hindistan, Çin, Yaponiya və başqa ölkələrdə
nümayiş olunmuş və Azərbaycan kinosunun
şöhrətini artırmışdır.
    1970-ci illərdə Azərbaycan kinosunun in-
kişafında yeni mərhələ başlamışdır. İncəsənətin
bütün sahələri kimi, milli kinomuzun inkişafı
ilə yaxından maraqlanan Ulu Öndərin ölkəmizə
rəhbərliyinin birinci dövründən başlayaraq
kinomuz yeni inkişaf yoluna qədəm qoymuş,
vaxtilə ekranlara buraxılmayan filmlər Onun
təşəbbüsü ilə ekrana çıxmışdır. Məhz bu
dövrdən başlayaraq respublikamızda yeni ki-
noteatrlar tikilmiş, kadrların hazırlanması
işinə başlanılmışdır. Dahi lider ilk olaraq ki-
noşünaslara kino tarixinin araşdırılması ilə
ciddi məşğul olmağı tapşırmışdı. Kinoşünas-
ların arxiv sənədlərini araşdırarkən Azərbaycan
kinosunun tarixinin heç də 1916-cı ilə deyil,
əslində, dünya kinosunun yaranma tarixindən
cəmi iki il yarım sonraya – 1898-ci ilə aid
olduğunu sübut etmişlər. Tariximizin bir çox
mərhələlərini kinoda əks etdirməyin bu gü-
nümüz və gələcəyimiz üçün çox gərəkli ol-
duğunu həmişə vurğulayan Ulu Öndərin hi-
mayədarlığı və təşəbbüsü ilə kinoda Azər-
baycan tarixini, mədəni abidələrini, dahi şəx-
siyyətlərini canlandıran “Nəsimi”, “Nizami”,
“Babək”, “Dədə Qorqud” kimi ekran əsərləri
meydana gəlmiş, “İstintaq”, “Bir cənub şə-
hərində” kimi onlarla ekran əsəri Onun
dönməz iradəsi nəticəsində sovet senzurasından
keçməklə izləyici qarşısına çıxa bilmişdir.
“Kino bizim xalqımızın salnaməsidir”, – de-
yən Ulu Öndərin ölkəmizə rəhbərlik etdiyi
hər iki dövrdə milli kino sahəsi Onun  yüksək
qayğısından bəhrələnmiş, kinematoqrafiya
sahəsində çalışan insanların sosial müdafiəsi
gücləndirilmiş, onlara fəxri adlar, mükafatlar,
Prezident təqaüdləri verilmişdir.
    1970-1980-ci illərdə Azərbaycan kinosu,
sözün əsl mənasında, öz intibah dövrünü ya-
şamış, bu  illər Azərbaycan kinosunun  qızıl
dövrü olaraq yaddaşlara yazılmışdır. Həmin
illərdə Azərbaycanda 110 bədii, 500 sənədli
və elmi-kütləvi, eləcə də 44 cizgi filmi
istehsal edilmişdir. 
    Müstəqillik illərində milli kinomuzun in-
kişafına xüsusi diqqət yetirilməsi də məhz
Ümummilli Lider Heydər Əliyevin adı ilə
bağlıdır. Ötən əsrin 90-cı illərində məhv
olmaq təhlükəsi ilə üzləşən incəsənətin bu
vacib sahəsi də dahi rəhbərin hakimiyyətə
qayıdışı ilə yeni inkişaf mərhələsinə qədəm
qoymuşdur. 1998-ci il iyulun 3-də “Kine-
matoqrafiya haqqında” Azərbaycan Respub-
likasının Qanunu qəbul edilmiş və bununla
da dövlət kinematoqrafiyasının hüquqi bazası
yaradılmışdır. Azərbaycan Respublikası Nazir -
lər Kabinetinin 22 dekabr 1993-cü il tarixli
Sərəncamına əsasən Azərbaycan Dövlət Film
Fondu yaradılmış və filmlərin qorunması tə-

min edilmişdir.
    Azərbaycan Respublikası Nazirlər Kabi-
netinin “Əsərlərin dövlət varidatı elan edilməsi
Qaydaları”nın və “Əsərləri dövlət varidatı
elan edilən müəlliflərin və dövlət varidatı
elan edilən filmlərin Siyahısı”nın təsdiq edil-
məsi haqqında 2019-cu il 11 may tarixli Qə-
rarına əsasən “Əsərləri dövlət varidatı elan
edilən müəlliflərin və dövlət varidatı elan
edilən filmlərin Siyahısı” təsdiq olunmuş,
“Sevil ”, “Lətif ”, “İsmət”, “Mavi dənizin
sahilində”, “Almaz”, “Bakılılar”, “Kəndlilər”,
“Səbuhi”, “Bir ailə”, “Arşın mal alan” və
“Görüş”  filmləri dövlət varidatı hesab edilən
filmlərin Siyahısına daxil edilmişdir.
    Bu gün ölkə Prezidenti cənab İlham Əliyev
tərəfindən milli kino sənətinin inkişafı üçün
mühüm işlər həyata keçirilir. Azərbaycan
Respublikası Prezidentinin 2008-ci il 4 avqust
tarixli Sərəncamına əsasən “Azərbaycan ki-
nosunun 2008-2018-ci illər üçün inkişafına
dair Dövlət Proqramı” təsdiq edilmişdir.
Dövlət Proqramında kinofilmlərin istehsalının

artırılması, eləcə də müasir kino avadanlıqları
və texnikası ilə təchizat, xarici ölkələrlə
birgə film istehsalının genişləndirilməsi, ki-
noteatrların yenidən qurulması nəzərdə tu-
tulmuşdur. Artıq ölkəmizdə kinostudiyaların
maddi-texniki bazası gücləndirilmiş, yeni
filmlər çəkilmiş, kino sənətimiz inkişafın
müasir mərhələsinə qədəm qoymuşdur. 
    Bu gün Azərbaycan kinosu özünün yeni
inkişaf mərhələsini yaşayır. Azərbaycan Res-
publikasının Birinci vitse-prezidenti, Heydər
Əliyev Fondunun Prezidenti Mehriban xanım
Əliyevanın himayədarlığı ilə Azərbaycanın
kino sənəti bir sıra beynəlxalq festivallarda,
mötəbər kino, sənət tədbirlərində nümayiş
olunur, mükafatlara layiq görülür. İnanırıq
ki, 44 günlük şanlı zəfərimizlə bitən Vətən
müharibəsi, qəhrəman oğulların dünya hərb
tarixinə düşən misilsiz fədakarlığı  milli ki-
nematoqrafiya sahəsinə də təsirsiz ötüşmə-
yəcək, tarixi zəfərimizi mavi ekranlara daşıyıb,
dünyanın sənət sərgilərinə çıxaran ölümsüz
filmlər yaranacaqdır.
    Müstəqillik illərində C.Cabbarlı adına
“Azərbaycanfilm” kinostudiyasının istehsalı
olan aktual mövzulu filmlər son illər ərzində
onlarla beynəlxalq film festivalında iştirak
edərək Azərbaycan gerçəkliklərini dünyanın
kino auditoriyasına çatdırmış və nüfuzlu mü-
kafatlara layiq görülmüşdür. “Nabat”, “Çölçü”,
“Buta”, “Axınla aşağı”, “Axırıncı dayanacaq”,
“Qırmızı bağ”, “Dəyərli adlar”, “Yarımçıq
xatirələr”, “Qala”, “40-cı qapı”, “Qisas almadan
ölmə”, “Sahə”, “Aktrisa”, “Xeyirlə Şərin
rəqsi”, “Dərvişin qeydləri” və başqa filmlərimiz
son dövrlərdə Azərbaycan kinosunun mövzu
və sənət axtarışlarından xəbər verir.
    Hər bir azərbaycanlının uşaqkən böyük
heyranlıqla izlədiyi, bu gün də sevilə-sevilə
baxılan, Azərbaycan kinosunun önəmli bir
qolunu təşkil edən uşaq filmləri ictimai məz-
munu və mənəvi-əxlaqi, eləcə də milli də-
yərlərin təbliği baxımından öz əhəmiyyətini
qorumaqdadır. “Bir qalanın sirri”, “Sehrli
xalat”, “Şərikli çörək”, “Qaraca qız” bədii
filmləri, “Cırtdan”, “Tıq-tıq xanım”, “Tülkü
həccə gedir”, “Cücələrim”, “Göyçək Fatma”
və başqa cizgi filmləri uşaqlarımızın estetik
zövqünün formalaşmasında əhəmiyyətli rol
oynayan ekran əsərləridir.
    Azərbaycan kino sənətinin inkişafında
Naxçıvan torpağının yetirdiyi Qəmər Salam-
zadə, Rza Təhmasib, Həbib İsmayılov, Məm-
mədhüseyn Təhmasib, Şamil Mahmudbəyov,
Ramiz Mirişli, Elxan Qasımov kimi sənətkar -
ların əvəzsiz xidmətləri olmuşdur. Unudulmaz
filmlərimiz sayılan “Nəsimi”, “Dədə Qorqud”,
“Babək”, “Əzablı yollar”, “Gümüşgöl əfsa-
nəsi”, “Doğma sahillər” və başqa ekran əsər-
lərinin müəyyən hissələri və natura çəkilişləri
Naxçıvanda aparılmışdır. 
    Ölkəmizin hər yerində olduğu kimi, Nax-
çıvan Muxtar Respublikasında da kino sənə-
tinin inkişafına böyük diqqət və qayğı göstərilir.
Naxçıvan şəhərində “Gənclik” Mərkəzi ya-
radılmış, Şərur və  Şahbuz şəhərlərində “Ba-

har”, “Araz” kinoteatrları, rayon mərkəzlə-
rindəki mədəniyyət sarayları yenidən qurulmuş,
ən müasir videoproyektorlarla, lazımi texniki
avadanlıqlarla təchiz olunmuşdur. Muxtar
respublikamızda Dövlət Film Fondunun fəa-
liyyət göstərməsi bu sahəyə göstərilən qayğının
daha bir nümunəsidir.
    2000-ci ildən Azərbaycan Dövlət Film
Fondunun Naxçıvan filialı kimi fəaliyyətə
başlayan Naxçıvan Dövlət Film Fondu
2006-cı ildən Naxçıvan Muxtar Respublikası
Mədəniyyət Nazirliyinin tabeliyində müstəqil
qurum kimi fəaliyyət göstərir. Film fondunda
5000-ə yaxın film saxlanılır. Fondda yaradılan
Heydər Əliyev auditoriyası Ümummilli
Liderimizin çoxşaxəli fəaliyyətinə həsr olu-

nub. Azərbaycan filmləri ilə yanaşı, burada
müxtəlif ölkələrdə istehsal olunmuş bədii,
sənədli filmlər, cizgi filmləri, qısametrajlı,
elmi-kütləvi, Azərbaycan dilinə dublyaj edil-
miş filmlər və 100-dən çox Azərbaycan fil-
minin rejissor ssenarisi və montaj vərəqələri
mühafizə olunur. Eyni zamanda fondda ya-
radılmış “Kino muzeyi”ndə müxtəlif illərdə
ekranlaşdırılmış filmlərin çəkilişi zamanı is-
tifadə olunmuş geyim, silahlar, papaq və də-
bilqələr, müxtəlif məişət əşyaları və butafo-
riyalar, musiqi alətləri, kinoaparatlar, kino
və fotokameralar ilə də tanış olmaq imkanı
mövcuddur. Fond tərəfindən mütəmadi olaraq
ssenari, çarx və qısa filmlər müsabiqələri
təşkil olunur, muxtar respublikada fəaliyyət
göstərən ümumtəhsil məktəblərinin şagirdləri
arasında milli kinomuzun təbliği və tanıdıl-
ması, onların asudə vaxtlarını səmərəli təşkili
məqsədilə müxtəlif kinoviktorinalar keçirilir,
fondda cizgi və bədii filmlərin nümayişi
təşkil edilir. Fondun arxivinin zənginləşdi-
rilməsi diqqətdə saxlanılır.
    Azərbaycan kinosu zamanın böyük sınaq-
larından şərəflə çıxaraq xalqa xidmət yolunu
tutmuş, dünya kino mədəniyyətinə layiqli
töhfələr vermişdir. Azərbaycan xalqının
Ümummilli Lideri Heydər Əliyevin dediyi
kimi: “Mən əminəm ki, Azərbaycan kine-
matoqrafiyasının sabahı daha uğurlu və
parlaq olacaq, milli ənənələrimizdən bəh-
rələnən kino sənətimiz dünya mədəniyyətində
özünə layiqli yer tutacaqdır”.

Naxçıvan Muxtar Respublikası 

    2023-cü tədris ilinin ikinci
tədris dövrünün başlanması
ilə əlaqədar Əlahiddə Ümum-
qoşun Orduda tədbirlər ke-
çirilib.
    Müdafiə Nazirliyindən
bildirilib ki, keçirilən mərasimlərdə əvvəlcə
şəhidlərimizin əziz xatirəsi yad edilib, Azər-
baycan Respublikasının Dövlət Himni səs-
ləndirilib. Birləşmə və hissələrdə şəxsi heyətə
sıra baxışı keçirilib və maddi-tədris bazaları
yoxlanılıb.
    Mərasimlərdə ötən tədris dövründə plan-
laşdırılmış tədbirlərin tam həcmdə icra olun-
duğu qeyd edilib, silahlanmaya yeni daxil

olmuş silah və texnika,
eləcə də qoşunlarda ida-
rəetmənin təkmilləşdiril-
məsi istiqamətində görül-
müş tədbirlər haqqında
şəxsi heyətə məlumat ve-

rilib və yeni tədris dövrü üçün əsas məqsəd
və vəzifələr diqqətə çatdırılıb.
    Bölmə komandirləri öhdəçilik götürərək
digər bölmə komandirlərini də yeni tədris
dövründə döyüş hazırlığı üzrə ən yaxşı olmaq
üçün yarışlara dəvət ediblər.
    Çıxışların ardından şəxsi heyətin tribuna
önündən təntənəli keçidi olub.

Xəbərlər şöbəsi

Əlahiddə Ümumqoşun Orduda yeni tədris dövrü başlayıb

